
OPEN 7 DAYS A WEEK

АМЕРИКАНИНГ ЎЗБЕК
 МИЛЛИАРДЕРИ

ОСИЁНИНГ
 ЭНГ ЗЎРИ

ЛЕЙТЕНАНТ

ТЎХТАСИН!

LAW   OFFICES   OF   BUKH   &  ASSOC., PLLC  ATTORNEYS  &  COUNSELORS  AT  LAW

АРEСТОВАНЫ?
ЗВОНИТЕ 24 ЧАСА, 7 ДНЕЙ В НЕДЕЛЮ  718-376-6466

T: 718-376-6466  F: (718) 376-3033
1123 Ave Z Brooklyn, NY 11235
www.bukhlaw.com

ОДИН ИЗ НЕМНОГИХ АДВОКАТОВ, ПРЕДСТАВЛЕННЫХ
В ГАЗЕТАХ: NEW YORK TIMES, ASSOCIATED PRESS,
DAILY NEWS И НА ТЕЛЕКАНАЛАХ: CBS, REUTERS

- РАЗВОДЫ И СЕМЕЙНОЕ ПРАВО
- ИММИГРАЦИОННЫЕ УСЛУГИ

- ЗАЩИТА В ФЕДЕРАЛЬНОМ СУДЕ
- БЕСПЛАТНЫЕ КОНСУЛЬТАЦИИ

New York, New Jersey & Nevada LicenseАРКАДИЙ БУХ

“ВАТАНДОШ”ДАН ХАТ - 2-бет

ҲАВО ЙЎЛЛАРИДА “IPAD” - 4-бет

ФУҚАРОЛИКДАН ЧИҚИШ - 5-бет

ДЎППИСИЗ ЎЗБЕКЛАР - 7-бет

МАТБУОТДА НИМА ГАП? - 10-бет

ТИМУР БИЛАН СУҲБАТ - 11-бет

Аҳмад овоз ёзиш ва пластинка чиқариш 
борасида йирик «Атлантик Рекордс» 
мусиқа индустриясини яратиб,   ўша 
пайтдаги Американинг энг бой милли-
ардер кишисига айланади.

4-бет

12-бет

8-бет

Ўзбекистон 
миллий терма 

жамоаси сардори 
Сервер Жепаров 

иккинчи бор Оси-
ёнинг энг яхши 

ўйинчиси деб то-
пилди.

«Kатта-
катталар»нинг 

хизмат машина-
лари ўтадиган 
катта кўчада 

қаҳрамонимиз, йўл 
нозири лейтенант 

Тўхтасин хизматда.   

ЯНА 
БУ СОНДА:

МУҲАРРИР МИНБАРИ

Қизиқ даврда яшаяпмиз.  2009 йилда 
бошланган дунё молиявий инқирози яна 
такрорланиш арафасида.  АҚШ ҳануз ўз 
уйида иқтисодини қандай оёққа турғазиш 
ташвиши билан банд.  Eвропа Иттифоқига 
молиявий инқироздан қутилиши учун 
нафақат пул,  балки миллий бирлик 
ҳам етишмаяпти.  Иттифоқлар, рамзий 
дўстлик, глобал биродарлик ўз йўлига экан, 
амалда бир иш қилишга келганда,  ҳамма 
ўз яқинини,  қон-қардошини ўйлайди.  
Ўшанда ҳам фақат қон-қардошликни бил-
ганлар. 

Нью-Йоркнинг ўзида 30 дан ортиқ 
русийзабон газета ва журналлар чоп 
этилади.  Яҳудийлар жамиятининг наш-
рлари бундан ҳам кўп.  АҚШда деярли 
ҳар бир миллатнинг,  элатнинг,  жами-
ятнинг бир неча нашри бор.  Улар сафи-
га  ўзбекистонликларнинг «Ватандош» 
газетаси қўшилганига ҳам бир йил бўлиб 
қолди. 

Америкада турли миллат вакиллари-
нинг ўз тилларида газета чиқаришларига 
нима эҳтиёж бор? Инглиз тилида ўқишга 
қийналадиганлар учун ўз она тилларида 
ахборот сотишми? Мақсад фақат ўқишга 
осон бўлган тилда ахборот тарқатиб пул 
ишлаш эмас,  балки бир миллат ёки бир 
ўлка вакилларининг миллий ўзлигига хос 
бўлган руҳни берувчи,  миллий манфаат-
ларига хизмат қилувчи ва бу манфаатлар-
ни жамият орасида тарғиб этувчи бир овоз,  
бир минбар яратиш.  Хуллас, хориждаги 
миллий диаспораларнинг нашрларини ана 
шу халқ манфаатларига мос қарашлар акс 
этадиган кўзгу,  деб аташ мумкин.  

Бу газеталарни ким чиқаради? Уларнинг 
моддий таъминоти,  иқтисодий аҳволи ва 
истиқболи қандай? Виртуал ахборот асри-
да қадимий услуб бўйича қоғозга ахборот 
босиб тарқатиш қанчалик ўзини оқлайди?

Бир кўзи ожиз яҳудий бор экан.  Ҳар 
куни дўконга чиқиб бир дона газета сотиб 
олар экан.  Кўзингиз кўрмаса, бу газетани 
нима қиласиз,  деб сўрашибди.  Бу ме-

нинг жамиятим чиқараётган газета, уни 
ўқимасам ҳам,  бир ақча тўлаб,  жамия-
тимнинг ишига ўз фойдамни қўшишни ис-
тайман,  дебди у.  

Бу латифа ҳамма нарса бозорнинг та-
лаб ва таклиф қонунияти асосида ишлай-
диган Америкадек ўлкада айтиляпти.  Унда 
биз юқорида сўраган саволларнинг жа-
воби бор.  Жамият қўллаб қувватламаса,  
ўқувчида,  бу менинг газетам,  деган ту-
шунча уйғонмаса,  ажнабий ўлкада ажна-
бий тилда чиқаётган нашрнинг узоқ яшаши 
қийин. 

Хорижда истиқомат қилувчи бир мил-
лат ёки бир ўлка вакилларининг бирга жам 
бўлиб яшашлари бежиз эмас.  Улар ўз мил-
лий марказларини, ўз ибодатхоналарини 
қурадилар,  ўз тилларида ўз нашрларини 
чоп этадилар.  Уларни бирлаштираётган 
куч ўзаро уйғун умумий манфаатлардан 
бошқа нарса эмас. 

Дунёнинг қаерида уруш кетаётган 
бўлса,  низонинг тубида бир халқ ёки қавм 
манфаатларининг иккинчи бошқа бир халқ 
ёки қавм манфаатлари билан тўқнаш ке-
лиши ётади.  Инсонларнинг аксари тараф 
олишда ҳақиқат нимада деб эмас, менинг 
қавмим қайси томонда,  деб ёндашади.  
Самуэл Ҳантингтоннинг баҳсли «Тамад-

д у н л а р 
тўқнашуви» 
назарияси-
га кўра, инсоният тақдирини келажакда 
миллий,  диний ва ҳудудий манфаатлар 
тўқнашуви ҳал қилади. 

 «Ватандош»нинг сизга айтар сўзи 
жуда оддий.  Кимлигимизни унутмас-
ликда, тилимиз,  динимиз ва миллий 
урф-одатларимизни сақлаш ва давом 
эттиришда бир ёрдамчига эҳтиёжимиз 
бор.  Туркистоннинг буюк ватанпарвар 
ўғилларидан Алихонтўра Соғуний, инсон 
ўзлигини йўқотмаслиги учун тилини,  ди-
нини ва ватанини унутмаслиги керак, деб 
айтган эди.  Тилини, динини ва ватанини 
унутган одам,  қирғиз адиби Чингиз Айтма-
тов таъбири билан айтганда,  ота-онасини 
ҳам танимайдиган манқуртга айланади.  
Замонавий тилда манқурт бу замонанинг 
оммавий урфларига кўр-кўрона эргашув-
чи, ҳаётдаги мақсадини оқимга қараб бел-
гиловчи истеъмолчидир.  

Хорижда яшаётган Ватандошимиз-
нинг айнан мана шу муҳим масалада 
«Ватандош»га эҳтиёжи бор.  «Ватан-
дош» газетаси равон ва замонавий 
ўзбек тилида ўз она тилингизни унут-
маслигингизга ёрдамчи бўлади.  Ва-
тан ва Ватандошлар ҳаётидан ҳикоя 
қилиб, ватанга боғлиқлигингизни мудом 
ёдингизга солиб туради ва диний-маъ-
рифий мақолаларимиз орқали урф-
одатларимизни,  динимизни унутмаслик 
йўлида руҳингиз учун маъанавий озуқа 
тайёрлайди. 

«Ватандош»нинг эса Ватандошлар-
га эҳтиёжи бор.  Сизга хизмат қилишни 
мақсад этган бу нашр давомий чиқиб тури-
ши учун у сизнинг ёрдамингизга таянади.  

«Ватандош»га обуна бўлинг! 

Беҳзод МАМАДИЕВ, 
«Ватандош» газетаси бош 

муҳаррири

«ВАТАНДОШ»ДАН ВАТАНДОШЛАРГА ОЧИҚ ХАТ

20 ноябрдан 1 декабрга-
ча “Ватандош” газетаси сай-
тида “Бепул обуна” акция-
си ўтказилди.  “Ватандош” 
газетаси ўқувчилари ва обу-
начилари сонини кўпайтириш 
мақсадида ўтказилган ушбу ўн 
кунлик тадбирда “Ватандош” 
газетасининг “PDF” шаклидаги 
электрон нусхаларига 400 дан 
ортиқ газетхон бепул обуна 
қилинди. 

Бепул обуна ҳақидаги эълон 
сайтда (www.vatandosh.com) 
ва газетанинг “Фeйcбyк”даги 
саҳифасида (www.facebook.
com/vatandosh.gazetasi) чоп 
этилди.  Обуна бўлиш ис-
тагини билдирганлар сайтга 
қўйилган махсус сўровномани 
тўлдириб,  “Ватандош” газета-
сининг “PDF” электрон нусха-
си учун уч ой муддатга бепул 
обуна бўлдилар.  Обуначи-
лар сўровномага исмлари,  

електрон почта манзиллари,  
қайси давлатда яшашлари 
ҳамда газетага нима учун об-
уна бўлмоқчи эканликлари ва 
унда нималарни ўқишни ис-
ташлари ҳақида маълумот 
қолдирдилар.  Ўн кун давомида 
йиғилган ушбу маълумотлар 
асосида “Ватандош” газетаси 
ўз обуначиларининг геогра-
фик жойлашуви,  қизиқишлари 
ҳамда “Ватандош”дан нима ку-
тишлари ҳақидаги муҳим маъ-
лумотларни қўлга киритди. 

Обуначиларнинг ҳудудий 
жойлашуви бўйича йиғилган 
маълумотга кўра,  “Ватандош” 
газетаси ўқувчиларининг ак-
сарияти Ўзбекистондан экани 
аниқланди.  Обуначилар со-
нининг кўплиги бўйича иккинчи 
ўринни АҚШ эгаллади.  Бун-
дан ташқари,  Канада,  Рос-
сия,  Жанубий Корея,  Сау-
дия Арабистони,  Қозоғистон,  

Афғонистон,  Буюк Британия,  
Германия,  Чехия,  Фран-
ция каби дунёнинг турли 
ўлкаларидаги ўзбеклар ва 
ўзбекистонликлар орасида 
ҳам “Ватандош” газетаси-
ни ўқиш истагида бўлганлар 
кўпчилик экани маълум бўлди. 

Ўқувчиларни энг кўп 
қизиқтирган мавзулар 
Ўзбекистон ва хориждаги 
ватандошларимиз ҳаётига 
оид янгиликлар,  таълим,  
иқтисодиёт ва технология 
хабарлари ҳамда маъри-
фий-диний мавзулар экани 
аниқланди. 

Электрон газета нусхалари 
1 декабрдан бошлаб “Ватан-
дош” сайтига жойлаштирила-
ди.  Обуначиларнинг электрон 
почта манзилларига ушбу газе-
тани сайтдан қандай кўчириб 
олиш бўйича махсус калитcўз 
(password) ва кўрсатмалар 

юборилади.  Газетанинг бос-
ма нусхасига обуна бўлган 
ўқувчилар ҳам электрон нусха-
ни кўчириб олишлари мумкин. 

Бундан ташқари,  сайтга 
кундалик қўйилаётган айрим 
хабар ва мақолалар фақат об-
уначилар учун мўлжалланган 
бўлиб,  уларни ўқиш учун об-
уначилар ўзларига берилган 
калитcўздан фойдаланишлари 
керак. 

Бепул обуна таклифи 1 де-
кабрда тўхтатилди,  аммо “Ва-
тандош” газетасининг босма 
ва электрон нусхалари учун 
пулли обуна сайтда (www.
vatandosh.com/obuna) давом 
этмоқда. 

Обуна дунёнинг барча дав-
латлари учун очиқ.  АҚШдан 
ташқаридаги обуначилар учун 
газетани почта орқали етказиш 
бир ҳафтадан икки ҳафтагача 
вақт олиши мумкин. 

“БЕПУЛ ОБУНА” АКЦИЯСИ ЎТКАЗИЛДИ

БИЛАСИЗМИ?
1 декабрдан “Ватан-

дош” газетасининг  “PDF”-
електрон нусхаси учун об-
уна бошланди. 

Электрон газетанинг аф-
залликлари: 

- Арзон;
- Газета чиққан куни 

қўлингизга етиб боради; 
- Барча суратлар рангли 

ва тиниқ;
- Компютер ва бошқа 

барча электрон алоқа воси-
таларида ўқиш мумкин. 

Обуна ҳақида батаф-
сил маълумот сайтимизда:  
www.vatandosh.com/obuna

Муҳаррир минбари

ЯНГИЛИКЛАР

МЕРИЛЕНДДА 
ЎЗБЕК МАДАНИЯТИ 

ФЕСТИВАЛИ

19 ноябрь куни Мериленд 
штатида Буюк Ипак йўли 
санъат фестивали доира-
сида Ўзбекистон маданияти 
ва рақс санъати намойиш 
этилди.  Куннинг аввалида 
болалар ва катталар учун 
ўзбек миллий рақси намойиш 
этилиб,  сўнг ўзбекона бозор 
ва чойхона ташкил этилди.  
Ўзбекистоннинг Вашингтон-
даги элчихонаси бош ошпази 
ўзбек паловини пиширди. 

Фестивалда,  шу-
нингдек,  миллий кийим-
лар,  кўҳна анъана ва 
урф-одатлар кўргазмаси 
ўтказилди.  Ўзбекона бозор-
да Ўзбекистонга хос миллий 
кийим-кечаклар ва ашёлар 
савдоси ташкил этилди.  
Чойхона кўргазмасида эса, 
Ўзбекистоннинг чойхона ма-
данияти намойиш қилинди. 

Фестивал ташкилотчиси 
ва Буюк Ипак йўли Рақс ком-
панияси раҳбари Др. Лаурел 
Виктория Грей ўзбек анъана-
лари ва Буюк Ипак йўли бозо-
ри ҳақида маъруза ўқиди. 

Куннинг иккинчи ярмида 
махсус концерт дастури таш-
кил этилди.  Унда ўзбек ва 
Марказий Осиё рақси намой-
иши билан бирга, Ҳиндистон 
ва Хитойдан ташриф буюр-
ган санъаткорлар ўз юртла-
рига хос шарқона рақсларни 
намойиш этдилар. 

Др. Виктория Грейнинг 
айтишича,  бу тадбир Марка-
зий Осиё халқларининг ранг-
баранг маданиятини чуқурроқ 
тушунишга ёрдам беради. 

«Ўзбекларда шундай буюк 
халқ мақоли бор:  Минг мар-
та эшитгандан кўра,  бир 
марта кўрган афзал.  – деди 
Др.  Грей.  – Бу рақсларни 
концертимизда иштирок этиб 
кўриш Буюк Ипак йўли ма-
даниятининг турли халқлари 
ва ранг-баранг услубларини 
қадрлашга ёрдам беради». 

Тадбирни ташкил этишда 
Осиё Мероси жамғармаси 
(Asia Heritage Foundation),  
Ўзбек рақси ва маданияти 
жамияти (Uzbek Dance and 
Culture Society) ҳамда Жаҳон 
санъатлари маркази (World 
Arts Focus) иштирок этди.  
Ўзбекистоннинг АҚШдаги эл-
чихонаси ёрдами билан фе-
стивалда ўзбек миллий таом-
лари тортиқ қилинди.

«GENERAL MOTORS 
POWERTRAIN» ИШГА 

ТУШДИ

Автомобиллар учун дви-
гателлар ишлаб чиқарувчи 
«General Motors Powertrain 
Uzbekistan»  қўшма корхонаси 
Ўзбекистонда ўз фаолиятини 
бошлади.  АҚШнинг “GM” ком-
панияси ҳамда Ўзбекистоннинг 
«Ўзавтосаноат» акционер-
лик компанияси томонидан 
ташкил этилган бу корхона-
да айни пайтда “GM” 52 %,  
«Ўзавтосаноат» 48 % акцияга 
эгалик қилади. 

Жорий йилнинг 27 июлида 
заводда биринчи двигатель 
ишлаб чиқарилган эди.  2011 
йилнинг ноябрь ойидан қўшма 
корхонанинг тижорат линияси 
ишга тушди.  Бу ерда йилига 
225000 та двигатель ишлаб 
чиқарилади.  1.2 ва 1.5 лит-
рли “B-DONC” типидаги дви-
гателлар ўзининг экологик 
жиҳатдан тозалиги билан ҳам 
жаҳон стандартларига жавоб 
беради. 

Двигателлар учун детал-
лар асосан Жанубий Корея ва 
АҚШдан келтирилмоқда.  Кор-
хона раҳбарлари кейинчалик 
маҳаллий маҳсулотлардан 
ҳам фойдаланишларини 
таъкидладилар.  Ҳозирча 
фақатгина двигателлар-
га ишлатиладиган кабел-
лар Ўзбекистонда ишлаб 
чиқарилган.  Ишлаб чиқилган 
двигателларнинг дастлабки 
партияси «Спарк» автомобил-
ларига қўйилади. 

«General Motors Powertrain 
Uzbekistan» маҳсулотлари Хи-
той,  Россия,  Жанубий Корея,  
Япония ва Ҳиндистонга экс-
порт қилиниши кўзда тутилган. 

40 гектар майдонни эгалла-
ган заводда 1200 га яқин ишчи 
меҳнат қилади.  Корхонанинг 
раҳбар ходимлари асосан 
АҚШ фуқаролари.  3-табақа 
раҳбарлар эса маҳаллий халқ 
вакилларидан иборат.  Кор-
хонада асосий ишни юқори 
технологиялар ва роботлар 
бажаради.  600 га яқин опера-
тор улар фаолиятини назорат 
қилади.  Корхона мутасадди-
ларининг фикрича,  оператор 
ва ишчилар учун инглиз тили-
ни билиш шарт эмас. 

Заводнинг ўз электр ва сув 
тозалаш станциялари мавжуд.  
Завод бош директори Жуер-
ген Спенделнинг айтишича,  
«қўшма корхона ҳудудида иш-
латилиб,  ташқарига чиқариб 
юборилган сув кимёвий тоза-

ланиб,  ҳатто ичимлик суви-
дан ҳам тоза ҳолатга келтири-
лади». 

Қўшма корхона бўлғуси 
“GM” мутахассисларини тай-
ёрлашда Тошкентдаги Турин 
политехника институти билан 
ҳамкорлик қилмоқда.

ЎЗБЕКИСТОНЛИК 
ТАЛАБАЛАР АҚШДА 

2-ЎРИНДА

Ўзбекистондан 2010-2011 
ўқув йили давомида АҚШга 
560 нафар талаба ўқишга 
келган.  Уларнинг 44, 5 фои-
зи бакалавр,  55, 5 фоизи ма-
гистр дипломи учун таҳсил 
олмоқда.  Ўзбекистонликлар 
сон бўйича Марказий 
Осиё давлатлари ораси-
да Қозоғистондан кейин 
2-ўринда турибди.  Бу ҳақда 
Америка халқаро таълим ин-
ститути ҳамда АҚШ Давлат 
департаменти Вашингтонда 
чоп этган «Очиқ эшиклар« 
ҳисоботида ёзилган.  

Ҳисоботда ёзилиши-
ча,  АҚШга бу йил Марказий 
Осиёдан жами 3188 талаба 
ўқишга келган.  Талабала-
рининг кўплиги бўйича би-
ринчи ўринда Қозоғистон 
(1890 талаба),  иккинчи 
ўринда ўринда Ўзбекистон 
турибди.  Кейинги ўринларни 
Қирғизистон (279),  Тожики-
стон (249) ва Туркманистон 
(210) эгаллаган. 

«Очиқ эшиклар« ҳисоботи  
Америка университет ва кол-
лежларида ўқиётган хориж-
лик талабалар миқдори 2010-
11 ўқув йилида 723277тага 
етгани ҳақида ёзади.  Энг кўп 
талаба Хитой,  Ҳиндистон ва 
Жанубий Кореядан. 

Т а д қ и қ о т л а р н и н г 
кўрсатишича,  хорижлик та-
лабалар бизнес ва менеж-
мент (22 фоиз),  муҳандислик 
(19 фоиз),  математика ва 
компютер технологиялари 
(9 фоиз),  физика ва табиий 
фанлар (9 фоиз),  ижтимоий 
фанлар (9 фоиз),  санъатшу-
нослик (5 фоиз),  тиббиёт (5 
фоиз),  инглиз тилини тезкор 
ўрганиш  (5 фоиз),  таълим (2 
фоиз),  гуманитар фанлар (2 
фоиз),  қишлоқ хўжалиги (1 
фоиз) каби соҳаларга кўпроқ 
қизиқиш билдирмоқда. 

Америка савдо вазирлиги 
маълумотига кўра,  хорижлик 
талабалар ҳар йили мамла-
кат ғазнасига 21 миллиард 
доллар даромад келтиради. 

АҚШНИНГ ДАВЛАТ 
ҚАРЗИ 15 ТРИЛЛИОН 

ДОЛЛАРДАН ОШДИ

АҚШнинг давлат қарзи 
янги рекорд кўрсаткичга етди.  
Мамлакат молия вазирлиги 
тасдиқлаган маълумотга кўра,  
ноябрь ойида қарз миқдори 
15 триллион доллардан ош-
ган. 

Жорий йил ўртасига келиб, 
Конгресс узоқ тортишувлар-
дан сўнг мамлакатнинг қанча 
қарз олиши мумкинлигини 
кўрсатувчи чегарани 15 трил-
лион 194 миллиард доллар 
қилиб белгиланган эди.  Агар 
қарзнинг ўсиши шу тезликда 
давом этадиган бўлса, АҚШ 
қарзи 2011 йил охиригача 
ушбу янги қўйилган чегарадан 
ҳам ошиб кетиши мумкин. 

АҚШ 
ТАЛАБАЛАРИНИНГ 

АКСАРИЯТИ ҚАРЗДОР

Экспертлар фикрига кўра, 
АҚШнинг навбатдаги молия 
бўҳронига таълим бозоридаги 
қарзлар сабаб бўлиши мум-
кин.  Мамлакатда тўланмаган 
таълим кредитлари миқдори 
500 миллиард долларга 
яқинлашган.  Ишсизлик дара-
жасининг ортиши оқибатида 
ишсиз битирувчилар олинган 
қарзларни қайтара олмаяпти-
лар.  АҚШ коллежларини та-
момлаган битирувчиларнинг 
ярмидан кўпи ўз мутахассис-
ликлари бўйича ишсиз. 

АҚШда таълим кредитла-
рини бериш тизими бундан 
40 йил олдин йўлга қўйилган.  
Ҳар йили талабалар банклар-
дан ўқиш учун 100 милллиард 
доллардан ортиқ  кредит ола-
ди.  Бугунгaча АҚШда олинган 
таълим кредитлари ҳажми 
1 триллион долларга етган 
бўлиб, уларнинг қарийб ярми 
тўланмаган. 

Барча таълим кредитлари 
давлат томонидан кафолат-
лангани боис,  банклардан 
бундай кредитларни олиш 
осон.  Бу эса қайта тўланмаган 

кредит қарзлари ҳажмининг 
ошишига олиб келмоқда. 

Сўнгги 30 йил ичида 
АҚШда олий таълим олиш 
харажатлари 400 фоизга ош-
ган.  Айни пайтда икки мил-
лиондан ортиқ коллеж бити-
рувчилари ишсиз.  Тахминан,  
битирувчиларнинг учдан икки 
қисми университетни қарз би-
лан тамомлайди.  Бутун АҚШ 
бўйлаб жами талабаларнинг 
қарзи эса сониясига 2853 дол-
ларга кўпаймоқда. 

Президент Барак Обама 
маъмурияти талабаларнинг 
кредит қарзларидан осон 
қутилишларига ёрдам берув-
чи янги қонун лойиҳасини тай-
ёрлаган.  2014 йилдан тўлиқ 
кучга кириши кутилаётган 
ушбу қонунга кўра,  ўқишни 
тамомлаган талаба қарзи 
учун ҳар ой тўлайдиган сум-
ма ойлик даромадининг 10 
фоизидан ошмаслиги керак.  
Агар талаба 20 йил ичида 
қарзини буткул тўлаб тугатма-
са,  қарзнинг қолган қисмидан 
воз кечилади. 

«GOOGLE» МУСИҚА 
БИЗНЕСИДА

«Google» интернет кор-
порацияси «онлaйн» мусиқа 
хизматини ишга туширди.  
Интернетдаги хизматлари 
турини ва доирасини тобора 
кенгайтириб бораётган ком-
пания энди мусиқа “Apple” ва 
“Amazon”нинг даромадларига 
шерик бўлмоқчи. 

«Google Music» ўзининг 
онлайн мусиқа маркази-
да “EMI”, “Sony Music” ва 
“Universal” компанияларига 
қарашли миллионлаб қўшиқ 
мусиқаларини йиғади.  Бу 
лойиҳада ҳозирча мусиқа бо-
зоридаги яна бир йирик кор-
порация – “Warner” гуруҳи иш-
тирок этмаяпти. 

Мижозларни ўзига жалб 
этиш мақсадида,  «Google 
Music» ҳар бир фойдаланув-
чига ҳар куни бир дона қўшиқ 
ёки мусиқани бепул сақлаб 
олиш имкониятини бера-
ди.  Шунингдек,  «Google+» 
ижтимоий тармоғидаги 
фойдаланувчилар «Google 
Music» орқали сотиб олган 
мусиқаларини дўстлари би-
лан бепул баҳам кўришлари 
мумкин. 

Мусиқа хизматига 
“Android” тизимида ишловчи 
телефонлар орқали боғланиш 
мумкин. Мақсад «Apple» теле-
фонларидаги “iTunes” хизма-
тини рақобатда синдириш. 
Ҳозиргача онлайн мусиқа бо-
зорида “Apple”нинг “iTunes” 
хизмати етакчилик қилади.

«Аpple» компанияси АҚШда опе-
раторларга боғланмаган “iPhone 4S” 
телефонларини савдога чиқарди.  
Аввалгидек,  «Аpple» телефонла-
ри «АТ&Т»,  «Sprint» ва «Verizon» 
алоқа операторлари орқали шартно-

ма асосида сотилиши билан бирга,  
шартномасиз ва блокланмаган теле-
фонлар ҳам савдога чиқарилган.  
Фақат шартномасиз сотилаётган 
телефонлар нархи алоқа оператор-
ларига боғланган телефонлардан уч 
баробар қиммат.  Алоқа операторла-
рига боғланиб сотилаётган телефон-
ларнинг нархи 199$ (16 ГБ),  299$ 
(32 ГБ) ва 399$ (64 ГБ).  Телефонлар 
икки йиллик шартнома билан соти-
лади. 

Ихтиёрий операторда ишлатиш 
мумкин бўлган шартномасиз “iPhone 
4S” нархлари эса мос равишда 649$,  
749$ ва 849$.

МАТБУОТ ВА ЗАМОН

«Ўзбекистон ҳаво 
йўллари» миллий 
авиакомпанияси шу 
йилнинг 1 ноябри-
дан бошлаб бирин-
чи ва бизнес класс 
йўловчиларини пар-
воз давомида бепул 
“iPad” планшетлари 
билан таъминлаш хиз-
матини йўлга қўйди.  

Парвоз давомида 
фойдаланиладиган 
“iPad”ларда аудио,  
видео,  ўйинлар ва 
турли журналларнинг 
электрон нусхалари 
мавжуд.  

Дастлаб,  ушбу хизмат 
қуйидаги уч йўналишда 
тақдим этилди: 

 Тошкент→Куала Ла
мпур→Тошкент ;Тошке
нт→Франкфурт→Тошк
ент ва Тошкент→Санкт 

Петербург→Тошкент. 
1 декабрдан бошлаб 

Тошкентдан учадиган яна 
етти йўналишда ушбу хиз-
мат йўлга қўйилди:  Ис-
тамбул,  Пекин,  Бангкок,  
Шаржа,  Дубай,  Москва ва 
Киев. 

ЎЗБЕКИСТОН ҲАВО 
ЙЎЛЛАРИДА “IPAD”

«Аctivision» компани-
ясининг янги версиядаги 
машҳур «Call of Duty: Modern 
Warfare 3» ўйини АҚШ ва 
Буюк Британиянинг ўзида 
бир суткада 6,5 миллион 
нусхада сотилди.  Бир кунда 
олинган даромад миқдори 
ҳам шунга яраша:  400 мил-
лион доллар.  Бу рақамлар 
билан компания медиа бо-
зорида рекорд ўрнатди. 

Бу ўйиннинг аввалги 
икки вакили ҳам савдода 
рекорд натижа кўрсатган:  

«Blаck Ops» 360 миллион,  
«Моdern Warfare 2» 310 
миллион доллар даромад 
келтирган.  Янги версия 
келтирган даромад «Юл-
дузлар жанги» ва «Узуклар 
ҳукмдори» филмлари топ-
ган даромаддан ҳам ошиб 
кетган. 

«Modern Warfare 3» 
(МW3) да аввалги серияда-
ги сюжет давом этиб,  унда 
ҳам Россия ва АҚШ уруши-
даги воқеалар акс этган. 

ҲАР СОНИЯ 75 НУСХА 
СОТИЛМОҚДА

“IPHONE 4S” 
ЭРКИН САВДОГА 

ЧИҚАРИЛДИ

СЕРВЕР ЖЕПАРОВ ЯНА БИР БОР 
ОСИЁНИНГ ЭНГ ЗЎР ЎЙИНЧИСИ
Футбол бўйича Ўзбекистон миллий терма 

жамоаси сардори Сервер Жепаров иккинчи 
бор Осиё Футбол Конфедерациясининг энг 
яхши ўйинчиси деб топилди.  Бу шарафга 
у биринчи бор 2008 йилда лойиқ топилган 
эди. 

Тақдирлаш маросимида Сервер Жепа-
ров «Йил ўйинчиси» совринини ФИФА пре-
зиденти Сеп Блаттер қўлидан олди.  “Uff.
uz” сайтининг ёзишича,  йилнинг энг яхши 
футболчиси учун аталган кубокни саҳнага 
ОФКда хизмат қилаётган ўзбекистонлик 
Аваз Бердиқуловнинг фарзанди Билол 
Бердиқулов олиб чиққан. 

Сервер Жепаров иштирокида Ўзбекистон 
миллий терма жамоаси энг яхши кўрсаткичга 
шу йилги Осиё кубоги ўйинларида эришди.  
Бу мусобақада Сервер Жепаров сардорли-
гидаги ўзбекистонликлар дастлабки ўйинда 
мезбон қатарликлар устидан кутилмаган ва 
чиройли ғалабага эришиб,  ярим финалгача 
етиб боришган эди. 

Сервер Жепаров «2011 йилнинг энг яхши 
ўйинчиси» танловида шу номга даъвогарлик 
қилаётган эронлик Ҳоди Оқилий,  жанубий 
кореялик Ку Жа-чеол ва Ёом Ки-ҳун ҳамда 
япониялик Кеисуке Ҳонда ва Чинжи Кагава-
ларни ортда қолдирди.  Бу билан у мазкур 
шарафли совринни икки бор қўлга киритган 

афсонавий япон футболчиси Ҳидетоши На-
катага етиб олди. 

Сервер Жепаров шу йилнинг июль ойи-
дан бошлаб Саудия Арабистонининг «Ал-
Шабаб» футбол клубида ўйнамоқда.  Бунга-
ча у «Сеул» жамоасида тўп сурган. 

Осиё футболининг энг зўрларини 
тақдирлаш маросимида Равшан Эрматов 
ҳам кетма-кет тўртинчи бор йилнинг энг яхши 
ҳаками деб топилган.  Эрматовга қанотдан 
ёрдам бериб келган Абдуҳамидулло Эрма-
тов эса биринчи бор йилнинг энг яхши қанот 
ҳимоячиси номини қўлга киритди.

Ўзбекистон миллий терма жамоаси бу 
йил ўз тарихида биринчи бор жаҳон чем-
пионатига чиқиш учун яхши имкониятга эга 
бўлиб турибди.  

Саралаш ўйинлари доирасида 15 ноябрь 
куни Тожикистонни 3:0 ҳисобида мағлуб эти-
ши натижасида ҳамда Япония сафарда Ши-
молий Кореяга мағлуб бўлиши оқибатида 
Ўзбекистон ўз гуруҳида пешқадамликни 
қўлга киритиб,   муддатидан илгари сара-
лаш ўйинларининг сўнгги босқичига йўл ол-
ган эди.  

Гуруҳдаги натижаси аҳамиятсиз бўлган 
сўнгги ўйин 2012 йилнинг 29 февраль куни 
Японияга қарши сафарда ўтказилади. 

Суратда: Осиёнинг икки карра энг яхши футболчиси Сервер Жепаров



VATANDOSH 511-сон, 1 декабрь, 2011 йил

www.vatandosh.com   |  www.facebook.com/vatandosh.gazetasi   |   www.youtube.com/vatandosh

ЮРИДИК КЛИНИКА

Савол:  Мен АҚШда кўп йиллар-
дан бери яшайман.  Доимий яшаш 
ҳуқуқини (Green Card) қўлга кирит-
ганман.  Яқинда АҚШ фуқаролигини 
олмоқчиман.  Ўзбекистон 
фуқаролигидан чиқишим учун нима 
қилишим керак?

Иcҳоқжон,  Нью-Йорк

Жавоб:  «Ўзбекистон Республика-
си фуқаролиги тўғрисида»ги Қонунга 
мувофиқ,  Ўзбекистон Республикаси 
фуқаролигидан чиқиш тўрт ҳолатда 
амалга ошади: 

1) Фуқароликдан чиқишни сўраб ёзил-
ган аризанинг қондирилиши оқибатида; 

2) Фуқароликдан маҳрум бўлиш ёки 
фуқароликни йўқотиш оқибатида;

3) Ўзбекистон Республикасининг 
халқаро шартномаларида назарда ту-
тилган асосларга биноан;

4) «Ўзбекистон Республикасининг 
фуқаролиги тўғрисида»ги Қонунда кўзда 
тутилган бошқа асосларга биноан.

ЎЗБЕКИСТОН РЕСПУБЛИКАСИ 
ФУҚАРОЛИГИДАН ЧИҚИШ ТАРТИБИ

Ўзбекистон Pеспубликаси 
фуқароси ариза билан мурожаат этиб, 
фуқароликдан чиқишни сўраши мумкин.  
Агар бу фуқаро давлат олдидаги мажбу-
риятларини ёки фуқароларнинг ёхуд дав-
лат ва жамоат ташкилотларининг муҳим 
манфаатлари билан боғлиқ мулкий маж-
буриятларини бажармаган бўлса, унинг 
илтимоси рад этилиши мумкин. 

Шунингдек, фуқароликдан чиқишни 
истовчи шахс айбланувчи сифатида жи-
ноий жавобгарликка тортилган бўлса ёки 
унга нисбатан ижро этилиши зарур бўлган 
суд ҳукми бўлса ёки шахснинг Ўзбекистон 
Республикаси фуқаролигидан чиқиши 
Ўзбекистон Республикаси давлат хавф-
сизлиги манфаатларига зид бўлса,  унинг 
фуқароликдан чиқишига йўл қўйилмайди. 

Фуқароликдан чиқишга оид аризалар 
Ўзбекистон Республикаси Президенти 
номига ариза берувчиларнинг доимий 
истиқомат жойидаги ички ишлар идо-
ралари орқали, чет элда доимий яшов-
чи шахслар томонидан эса Ўзбекистон 
Республикасининг тегишли дипломатик 
ваколатхоналари ёки консуллик муасса-
салари орқали топширилади. 

18 ёшга тўлмаган шахслар хусуси-
даги илтимосномалар улар вакиллари-
нинг нотариал идоралар томонидан, чет 
элда эса Ўзбекистон Республикасининг 
тегишли дипломатик ваколатхонаси 
ёки консуллик муассасаси томонидан 
тасдиқланган қонуний вакилларининг ил-
тимосига биноан кўриб чиқилади. 

Ўзбекистон Республикаси фуқаролиги 
масалаларига оид аризалар берил-
ганда давлат божи тўланади.  Давлат 
божи ставкалари тўғрисидаги қонунга 
мувофиқ,  Ўзбекистон Республикаси 
фуқаролигидан чиқариш тўғрисидаги 
аризалардан энг кам ойлик иш ҳақининг 
2 баравари миқдорида давлат божи оли-
нади. 

Ариза топширилгандан сўнг,  
Ўзбекистон Республикаси Ички ишлар 
вазирлиги,  Ўзбекистон Республика-
си Ташқи ишлар вазирлиги фуқаролик 
масалаларига оид аризалар ёки 
тақдимномалар юзасидан ўз хулосала-
рини ҳамда бошқа зарур ҳужжатларни 
Ўзбекистон Республикаси Президенти 
ҳузуридаги фуқаролик масалалари ко-
миссиясига юборадилар. 

Фуқаролик масалаларига оид ариза-

лар ва тақдимномаларни кўриб чиқиш 
пайтида Комиссия ариза берувчининг 
далилларини, тақдимноманинг маз-
мунини,  давлат идоралари ва жамо-
ат ташкилотларининг хулосаларини,  
бошқа ҳужжатларни ҳамда тегишли 
тарзда расмийлаштирилган гувоҳлар 
кўрсатмаларини ўрганади.  Комиссия 
ҳар бир ариза ёки тақдимнома юзасидан 
Ўзбекистон Республикаси Президентига 
таклифлар киритади. 

Фуқароликнинг тўхтатилиши масала-
си юзасидан Ўзбекистон Республикаси-
нинг Президенти фармон чиқаради. 

Агар фармонда бошқа муддат бел-
гиланмаган бўлса,  фуқароликдаги 
ўзгаришлар Ўзбекистон Республикаси 
Президентининг фармони чиқарилган 
кундан кучга киради.

АРИЗА ҚАНДАЙ ЁЗИЛАДИ ВА УНГА 
НИМАЛАРНИ ИЛОВА ҚИЛИШ КЕРАК?

Фуқароликдан чиқишни сўраб ёзилган 
аризага қуйидагилар илова қилиниши ке-
рак: 

ариза-сўровнома — 2 нусхада;
таржимаи ҳол 2 нусхада;
учта фотосурат;
яшаш жойидан белгиланган шаклда-

ги маълумотнома 2 нусхада;
иш ёки ўқиш жойидан, ишламайди-

ганлар эса фақат яшаш жойидан 2 нус-
хада маълумотномa (унда мазкур шахс 
давлат олдидаги ҳамма мажбуриятла-
рини бажарганлиги ёки фуқароларнинг,  
давлат,  кооператив ёхуд бошқа жамоат 
ташкилотларининг муҳим манфаатлари 
боғлиқ бўлган мулкий мажбуриятлари 
бор-йўқлиги кўрсатилган бўлиб,  туман 
ҳокимлиги томонидан тасдиқланиши ло-
зим);

чақириқ ёшидаги шахсни Ўзбекистон 
Республикасининг амалдаги қонунига 
мувофиқ ҳақиқий ҳарбий хизматни 
ўташдан озод қилиш тўғрисида ҳарбий 
комиссариатдан маълумотнома;

давлат пошлинаси тўланганлиги ёки 
уни тўлашдан озод қилиш тўғрисидаги 
ҳужжат.

Агар аризачининг Ўзбекистон Респу-
бликасида эри (хотини) ёки қарамоғидаги 
шахслар бўлса, у ана шу шахсларнинг 
унга нисбатан мулкий ёки бошқа даъво-
лари йўқлиги тўғрисида нотариус томо-
нидан тасдиқланган ёзма аризаларни 
тақдим этиши керак.

ХОРИЖДА ДОИМИЙ ЯШОВЧИ 
ШАХСЛАРНИНГ ФУҚАРОЛИКДАН 

ЧИҚИШИ ТАРТИБИ
Ўзбекистон Республикасининг хориж-

да доимий яшовчи фуқароси ўзи яшаёт-
ган мамлакатдаги дипломатик ёки кон-
суллик муассасаси орқали Ўзбекистон 
Республикасининг Президенти номига 
фуқароликдан чиқариш тўғрисида ариза 
беради.  Мазкур шахс яшаб турган дав-
латда дипломатик ваколатхона ёки кон-
суллик муассасаси бўлмаca, у Ўзбекистон 
Республикасининг Ташқи ишлар вазир-
лигига мурожаат қилади.  Илтимоснома 
ифодаланган ариза, аризачининг ажна-
бий фуқароликни олганлиги,  таржимаи 
ҳолига доир маълумотлар Ўзбекистон 
Республикаси Ташқи ишлар вазирлиги 
тасдиқлаган шаклдаги сўровномаларда 
уч нусхада баён этилади.  Унга ариза-
чининг фотосуратлари илова қилинади.  
Аризачи аризани тақдим этилган санани 
кўрсатиб имзолайди. 

Ўзбекистон Республикасининг 
фуқаролигидан чиқиш тўғрисида ари-

за берувчи ота-оналар вазиятга қараб 
ўз аризаларида боласининг Ўзбекистон 
Республикаси фуқаролигини сақлаб 
қолиши тўғрисида асосли илтимосни 
баён қилишлари мумкин. 

Ариза топширилгач, хориждаги ди-
пломатик ваколатхона барча қабул 
қилинган ҳужжатларни Ўзбекистон Ре-
спубликаси Ташқи ишлар вазирлигига 
юборади.  Вазирлик фуқаролик масала-
ларига оид аризалар ёки тақдимномалар 
юзасидан ўз хулосаларини ҳамда 
бошқа зарур ҳужжатларни Ўзбекистон 
Республикаси Президенти ҳузуридаги 
фуқаролик масалалари комиссиясига 
юборади.  Ўз навбатида Комиссия ари-
залар ва тақдимномаларни кўриб чиқиб, 
Ўзбекистон Республикаси Президенти 
кўриб чиқиши учун таклифлар киритади.  
Фуқароликдан чиқариш масаласининг энг 
охирги босқичида аризани Ўзбекистон 
Республикаси Президенти кўриб чиқади 
ва аризачини фуқароликдан чиқариш ёки 
аризани рад этиш ҳақида бир тўхтамга 
келиб, фармон чиқаради. 

ҚАНДАЙ ҲОЛАТЛАРДА 
ФУҚАРОЛИКДАН МАҲРУМ 

ҚИЛИНАДИ?
 Қуйидаги ҳолатлар рўй берганда, 

Ўзбекистон Республикаси фуқаролари 
фуқароликдан маҳрум қилиниши мумкин: 

1.  Ўзбекистон Республикаси 
фуқаросининг ажнабий давлат армия-
сида ҳарбий хизматга, хавфсизлик хиз-
матига,  шунингдек,  хорижий давлатда 
полицияга,  юстиция органларига ёки 
давлат ҳокимияти ва бошқарувининг 
ўзга органларига ишга кирганлигини 
тасдиқловчи ҳужжатлар,  ёхуд бошқа 
ишонарли маълумотлар мавжуд бўлган 
тақдирда консуллик муассасалари бу 
ҳақдаги маълумотни Ташқи ишлар ва-
зирлигига юборадилар,  бу вазирлик 
Ўзбекистон Республикаси Ички ишлар 
вазирлиги ва Миллий Хавфсизлик хиз-
матидан хулосалар олиб,  ўз хулоса-
си билан материалларни Ўзбекистон 
Республикаси Президенти ҳузуридаги 
фуқаролик масалалари Комиссиясига 
тақдим этади.  Комиссия Ўзбекистон Ре-
спубликасининг Президенти қарор қабул 
қилиши учун таклифлар киритади. 

2.  Агарда чет элда доимий яшов-
чи шахс 5 йил мобайнида узрли саба-
бларсиз консуллик муассасаларида 
фуқаролик ҳисобидан ўтмаган тақдирда, 
консуллик муассасалари материалларни 
Ташқи ишлар вазирлигига юборадилар.  
Ташқи ишлар вазирлиги ўз хулосаси би-
лан материалларни кўриб чиқиш учун 
Ўзбекистон Республикаси Президенти 
ҳузуридаги фуқаролик масалалари Ко-
миссиясига юборади.  Комиссия тақдим 
этилган материалларни кўриб чиқади ва 
Ўзбекистон Республикасининг Президен-
ти қарор қабул қилиши учун таклиф ки-
ритади. 

5 йиллик муддат тўғрисидаги қоида 
16 ёшга етмаган шахсларга тааллуқли 
эмас.  Консуллик муассасасининг 
раҳбари Ўзбекистон Республикаси 
фуқаросининг ўз вақтида консуллик 
ҳисобидан ўтмаганлиги сабаблари узр-
ли ёки узрли эмаслигини вазиятга қараб 
мустақил баҳолайди. 

3.  Мутлақо ёлғон маълумотномалар 
ёки сохта ҳужжатларни тақдим этиш на-
тижасида Ўзбекистон Республикаси-
нинг фуқаролигини олишга эришилган-
лик аниқланган тақдирда мазкур шахс 
ҳақиқатдан ҳам Ўзбекистон Республика-

сининг фуқароси ёки фуқароси эмаслиги 
тўғрисида маълумотлар ёки аризалар 
тушган чоғда ички ишлар органлари ёхуд 
консуллик муассасалари зарур текши-
риш ўтказадилар.  Мутлақо ёлғон маъ-
лумотномалар ёки сохта ҳужжатларни 
тақдим этиш натижасида Ўзбекистон Ре-
спубликаси фуқаролигини қабул қилиш 
факти аниқланган ҳолларда Ўзбекистон 
Республикаси Ички ишлар вазирлиги ёки 
Ташқи ишлар вазирлиги материалларни 
Ўзбекистон Республикаси Президенти 
ҳузуридаги фуқаролик масалалари ко-
миссиясига тақдим этадилар.  Комис-
сия материалларни кўриб чиқади ва 
Ўзбекистон Республикасининг Президен-
ти қарор қабул қилиши учун таклифлар 
киритади. 

ЎЗБЕКИСТОН ИККИ ФУҚАРОЛИКНИ 
ТАН ОЛАДИМИ?

Ўзбекистонда қонунан икки 
фуқароликка йўл қўйилмайди.  Шу боис 
Ўзбекистон Республикаси фуқароси 
бўлган шахснинг чет давлат фуқаролигига 
мансублиги тан олинмайди. Чет эл 
фуқаролигини олган Ўзбекистон 
фуқароси янги фуқаролигининг 
Ўзбекистон томонидан тан олиниши учун 
Ўзбекистон фуқаролигидан чиқишни 
сўраб юқорида кўрсатилган тартибда 
ариза ёзиши керак.  Чет эл фуқаролигини 
олган шахс Ўзбекистон фуқаролигидан 
чиқмагунча, у Ўзбекистон Pеспубликаси 
фуқароси ҳисобланади.  

Фуқаролик масалалари бўйича ари-
заларни расмийлаштирувчи ички иш-
лар органлари, дипломатик ваколатхо-
налар,  консуллик муассасалари ариза 
берувчи шахсдан юқорида кўрсатилган 
ҳужжатлар ва материаллардан ташқари 
ишга дахлдор бўлган бошқа ҳужжатларни 
ҳам талаб қилишга ҳақлидирлар. 

Ваколатли органларнинг ҳар бирида 
материалларни кўриб чиқиш муддати бир 
ойдан, умумий муддати эса — фуқаролик 
масалалари бўйича ҳужжатлар очилган 
пайтдан бошлаб бир йилдан ошмаслиги 
керак. 

Фуқаролик тўғрисидаги ишларни 
кўриб чиқиш ва фуқаролик масалалари-
га оид қарорларни ижро қилиш тарти-
бини бузувчи мансабдор шахсларнинг 
ҳуқуққа зид хатти-ҳаракатлари устидан 
қонун билан белгиланган тартибда лаво-
зимига кўра юқорироқ мансабдор шахсга, 
улар фаолиятидан ҳам норози бўлган 
тақдирда эса, судга шикоят қилиш мум-
кин. 

Дилором АБДУЛЛАЕВА тайёрлади. 

ЎЗБЕКИСТОН ФУҚАРОЛИГИДАН ҚАНДАЙ ЧИҚИШ МУМКИН?

МАЪРИФАТ

ТАВАККУЛНИНГ 
КУЧИ

Домла Ҳиндистоний ҳикоя қиладилар:
“Банданинг таваккули унинг ризқига кафил-

дир.
…Бухорога таълим учун кетаяпман. Ёнимда 

3 сўмгина пулим бор. Поездда бир мўйсафид 
билан бирга кетдик. У сўради:

― Ўғлим, қаерга кетяпсиз?
― Бухорога ўқигани кетяпман.
― Қайси мадрасага борасиз? У ердан би-

ронтасини танийсизми?
― Билмайман. Бирон танишим ҳам йўқ.
― Бухоро катта жой бўлса, у ердаги хона-

донларда ҳам жой йўқ: ҳаммаси муллавачча-
лар билан тўлган. Қаерда турасиз?

― Билмайман...
― Ажабо, сизни ҳеч ким қайтармадими?
― Қайтаришганди, унамадим…
― У ҳолда мен билан юраверинг.
Бир хонақоҳга бордик. Хонақоҳдаги эшон 

зот шу кишининг акаси экан. Мўйсафид ўша 
зотни кўргани келаётган экан. 

Мўйсафид йўқ бўлиб кетди. Мен эса мас-
жиднинг четидаги супада ўтирибман. Мени ҳеч 
ким сўрамаяпти. Намози аср бўлди, шом бўлди. 
Хуфтон бўлдиямки, ҳалиги одамдан дарак йўқ. 
Хуфтонда дилимга “бир “Таборак”ни ўқий” де-
ган фикр келди. Ўқидим, ҳазрати эшон менга 
қараб қўйдилар. Хуфтондан сўнг ҳамма устоз-
нинг зиёратига шо-
шилди. Мен эса 
яна супада қолдим. 
Бир маҳал эшоннинг бир ҳалфаси чиқиб, мени 
чақирди. Ҳазрати эшоннинг ҳузурига кирдик. 
Мендан сўрадилар:

― Ўғлим, сиз қаердан келдингиз?
― Қўқондан келдим.
― Бухорога нимага келдингиз?
― Илм талабида келдим.
― Ўзингиз мураттаб қоримисиз?
― Ҳа, мураттаб қоримиз.
― “Я айюҳал музаммил”ни ўқиб берасизми?
Дарров чўкка тушиб “Музаммил”ни ўқиб 

бердим. “Баракаллоҳ!” деб мақтадилар. Сўнг, 
ҳалфаларига кичкина эшонни чақиришни буюр-
дилар. У мен тенги бир йигит экан. Сўнг деди-
лар:

― Бу киши “Шарҳи Мулло” ўқийди. Сиз ҳам 
шу китобни ўқийсиз. Бирга ҳужрада турасизлар. 
Домлага ҳам бирга борасизлар. Энди, ўғлим 
сизга бир хизмат бор. Сахар муаззин сизни 
уйғотади. Таҳорат қилиб келасиз. Мен таҳажжуд 
ўқиганимда шу ерда ўтириб, “Музаммил”ни 
ўқиб берасиз.

Сахар ҳазрати эшоннинг ҳузурига бориб, 
хизматни адо этдим. Ҳазрат роса йиғладилар. 
Ҳар куни аҳвол мана шу...

Олти ой шу ерда таҳсил олдим. Ҳеч нарса-
дан камим бўлмади. Шунда дадамга хат ёздим. 
Бир маҳал шу манзилга бузрукворим кириб кел-
дилар. Шароитни кўрдилар, ҳазрати эшонни зи-
ёрат қилдилар, сўнг дедилар:

― Жуда файзли жойга келибсиз-да, бу ер-
дан ҳаргиз қимирламанг.

Отамиз аввалига менинг бу ерга келишимга 
кўнмагандилар. Лекин мени кўриб, ҳазратнинг 
хонақоҳини кўриб, роса қувондилар.

Аллоҳ менинг таваккулимга яраша, 
поезддаёқ катта устознинг укаси билан бирга 
қилди. Ризқимни ҳам комил қилди, илмни ҳам 
берди...”

Ҳожи Домла Ҳиндистоний маърузалари 
асосида АбдулАзиз тайёрлади.

Ҳидоят гулшани

Тошканд шаҳрида бир га-
зит олғучи киши ушбу хабарни 
газитға босмоқ учун ёзиб бериб-
дур.  Мазмуни калом шулки,  ул 
мазкур этадурки,  ман ажойиб 
хабар истемў айлаб (эшитиб) 
қудрати Худовандиға ақлим лол 
бўлуб,  оммаи халойиқ ҳам ха-
бардор бўлсунлар деб таҳрир ай-
ладим. 

Бир неча замон илгари Тош-
канд шаҳрида зилзила воқеъ 
бўлуб,  кечаси бир жунбуш қилғон 
экан.  Қазоро (ушбу ҳодиса) ўшал 
кечаси ҳануз зилзила бўлмасдин 
бурун бир ҳодиса воқеъ бўлубдур.  
Нечукким бир кишининг бир 
миқдор нақдина пули бор экан.  Ул 
киши ҳама вақт кечаси ётодурғон 
ерини ковлаб пулни ул ерға қўюб 
устиға тушак солиб ётар экан.  
Макр онинг ҳамсояси ул киши-

нинг ҳолидин воқиф бўлуб хатто 
пулини қўядурғон ериғача билиб,  
пулни олмоқға бир илож тасаввур 
қилур экан.  Бас, ўшал зилзила 
бўладурғон кечаси мазкур ўғри 
ҳамсоясини ҳовлисиға кириб бад 

аз он ётодурғон уйға кирибдур. 
Алар эр-хотун ва бир ёш гўдак 

фарзанди билан ётган эмишлар.  
Ўғри оҳиста бориб ёш гўдакни 
кўтариб ҳовлининг бир бурчиға 
элтиб қўюб, ўзи бир гўшада 
пинҳон бўлуб турмушдур.  Амо 
ёш гўдак ташқарида бедор бўлуб 
қаттиғ овоз билан йиғлагон ҳолда 
онаси бедор бўлуб кўрадурки,  
фарзанди олдида йўқтур,  балки 
ташқаридин йиғлаб овози кела-

дур.  Дафъатан эрини ҳам бедор 
айлаб ҳар иковлон фарзанд-
лари йиғлаб турғон ерға қараб 
югурубдурлар.  Ул замон вақтни 
ғанимат билиб ҳийлагар ўғри ту-
шакларни кўтариб ташлаб пулни 
олиб қочиб чиқмоқчи бўлғон экан 
ба як бор зилзила пайдо бўлуб 
замин жунбуши билан ўшал 
уй йиқилибдур.  Ул ўғри уйнинг 
даҳлизиға келган вақтда уй бо-
сиб қолмишдур.  Олло таолонинг 
ажаб қудратнамолиғидурким, 
уй эгаси ма зан (хотини билан) 
фарзанди саломат қолиб хомта-
маъ ўғри бало домиға гирифтор 
бўлмишдур. 

“Туркистон вилоятининг 
газити”, 

1876 йил,  12 ғинвор. 

ОЛЛО ТАОЛОНИНГ АЖАБ 
ҚУДРАТНАМОЛИҒИДУРКИМ…

Ўзбек матбуоти

Нью Йорк шаҳрининг Бруклин 
мавзесида асли ўзбекистонлик 
имом Мирзо Улуғбекҳожи Абдул-
лаев раҳбарлигида янги масжид 
ўз фаолиятини бошлади.  Асосан 
марказий осиёлик мусулмонлар-
ни ўзига жалб этиш мақсадида 
очилган бу масжидда илк намоз 
шу йилнинг Рамазон ойи бошида, 
1-августда ўқилди. 

Рамазон ойида масжид тўлиқ 
фаолиятда бўлди.  30 кун даво-
мида бу ерда ўзбекистонлик  ва 
собиқ Совет Иттифоқининг бошқа 
ўлкаларидан ташриф буюрган 

намозхонлар беш вақт намоз 
ўқишиб,  оқшомлари таровеҳ ибо-
датида қоим бўлишди. 

Масжид учун бино топиш ва 
унинг ижарасини тўлаш каби таш-
килий ва моддий таъминот ишла-
рида “Ватан” Марказий Осиё ас-
социацияси ҳомийлик қилмоқда.  
Ассоциация раҳбари Гулчеҳра Али-
мова ўзбекистонлик ва Mарказий 
Oсиёнинг бошқа ўлкаларидан 
келиб АҚШда истиқомат қилувчи 
мусулмонлар учун улар тушунади-
ган тилда маърузалар ўқиладиган 
ҳамда тўғри мазҳаб ва эътиқодда 
бўлган масжидга эҳтиёж сезил-
ганини ва бу борада жамият фа-
оллари масжид очиш ташаббуси 
билан чиқишганда,  “Ватан” ассо-
циацияси уларни мамнуният би-
лан қўллаб қувватлаганини айтди. 

“Ҳозирги кунда ҳар хил ди-
ний оқимлар,  турли эътиқоддаги 
мусулмонлар ва уларнинг мас-

жидлари бор.  – деди Гулчеҳра 
опа.  – Ёшларимиз орасида динга 
қизиқиб ҳар хил йўлларга кириб 
кетиш хавфи йўқ эмас.  Шу нар-
сани ҳис қилган жамиятимизнинг 
илмли,  диний соҳада фаолият 
юритишга лаёқатли ва ваколатли 
аъзоси Мирзо Улуғбекҳожи ука-
миз  юртимизда минг йиллардан 
бери амал қилиб келинган анъа-
навий йўлимизга мос эътиқодга 
амал қилувчи бир масжид очиш 
ташаббуси билан чиқдилар.  Бу-
нинг муҳимлигини англаганимиз-
дан сўнг, ёрдам беришга қарор 

қилдик”. 
42 ёшли имом Мирзо 

Улуғбекҳожи Абдуллаев асли 
Ўзбекистоннинг Бухоро вилояти-
дан.  Бухоро Давлат универси-
тетининг рус тили ва адабиёти 
факультетини битирган.  Сўнг 
Моска Ислом университетида 
Илоҳиёт факультетида ўқиган.  
Москва Давлат университетидан 
ҳуқуқшунослик мутахассислиги 
бўйича ҳам дипломга эга.  Узоқ 
йиллар Москвада мусулмонлар 
муфтиятида ишлаган,  Кострома 
шаҳрида имомлик қилган.  Ҳозир 
Нью Йоркда яшайди. 

“Дастлаб масжидимиз фао-
лиятини 2011 йилнинг бошида 
Kуинсда бошладик, – деди имом 
Мирзо Улуғбек ҳожи.  – Олти 
ой фаолият юритганимиздан 
сўнг Бруклиндаги ҳозирги жойга 
кўчдик”. 

Масжид зали 200 одамни 

сиғдиришга мўлжалланган.  Ҳайит 
намози куни зал ва бино ташқариси 
одамлар билан лиқ тўлган. 

Ҳозир бу ерда фақат жума 
кунлари жума намози ўқилмоқда.  
Жума хутбаси,  Марказий Осиё ва 
МДҲнинг бошқа давлатларидан 
келган барча мусулмонларга ту-
шунарли бўлиши учун,  рус тилида 
ўқилмоқда. 

“Бу масжидни шу ердаги 
халқимиз учун аҳли сунна вал 
жамоанинг юртимизда минг йил-
лардан бери амалда бўлиб келган 
эътиқоди ва мазҳабига мос бир 

маърифат маркази десак бўлади, 
– деди имом Мирзо Улуғбекҳожи.  
– Биз фиқҳий мазҳабда Имоми 
Аъзам Абу Ҳанифа мазҳабларига 
эргашамиз ва эътиқодда Имом 
Мотуридий йўлини тутганмиз.  
Бу минг йиллардан бери юрти-
мизда халқимиз эргашган аҳли 
суннанинг йўлидир.  Бу жамо-
атда шу эътиқодда қоим бўлган 
ўлкалардан келган ватандошлари-
миз учун тўғри дин ва эътиқодни 
ўргатишни мақсад қилганмиз”. 

Келажакда масжид ўзининг 
алоҳида биносини қуриш ва до-
имий масжид очишни мақсад 
қилган.  Eтарли маблағ топсак ва 
Аллоҳ насиб қилса,  янги масжид 
қуриш ниятимиз бор,  деди имом. 

Масжид Нью Йорк шаҳрининг 
41-12,  18 Авеню,  Брyклин манзи-
лида жойлашган. 

«Ватандош» мухбири

БРУКЛИНДА ЎЗБЕКИСТОНЛИКЛАР 
МАСЖИД ОЧДИ

ФИКР 

Дарҳақиқат,  дўппи – ўзбек халқининг 
миллий кийими.  Биз ўзбекларни чет эл-
ларда юрсак ҳам дўппимиздан таниб оли-
шади.  Энг яхши кунларда бир-биримизга 
дўппи совға қиламиз.  Бирор жойга,  чет-
га чиқадиган бўлсак,  асосий совғамиз 
кўпинча дўппи бўлади.  Ҳар хил маросим-
ларимиз дўпписиз ўтмайди.  Бир сўз би-
лан айтганда,  дўппи бу ўзбеклигимизнинг 
нишонасидир. 

Хўш,  шу кунларда дўппига муносабат 

қандай? 
Эсимда,  илк бор АҚШга келганим-

да  совға тариқасида бир нечта дўппи 
олиб келган эдим.  Нью Йоркдаги савдо 
дўконларидан бири ўзбек йигитига тегиш-
ли экан.  Мен танишганимдан хурсанд 
бўлиб унга дўппи кийгизган эдим.  Шунда 
ҳалиги ўзбек йигит:  “Раҳмат,  лекин мен 
дўппини хуш кўрмайман”,  деди.  Бада-
нимдан совуқ тер чиқиб кетди.  Бошидан 
дўппини юлқиб олмоқчи бўлдиму,  лекин 

меҳмонлигим эсимга тушиб индамай қўя 
қолдим. 

Яна бир мисол.  Мен бир ўзбекни би-
ламан.  У киши узоқ йиллардан бери Аме-
рикада яшаса ҳам ҳеч қачон бошидан 
дўпписи тушган эмас.  У киши “дўппим ме-
нинг байроғим,  мен ўзбеклигимдан фах-
рланаман, ” дейди ва бошқаларга ҳам до-
имо дўппи кийиб юришни тарғиб қилади. 

 Бошқа бир мисол.  Биз Чикагодаги 
ўзбеклар турли тадбирлар ва байрам-
лар муносабати билан вақти-вақти билан 
йиғилишиб турамиз.  Шу йилги Наврўз  
байрами йиғилишида кимдир шундай 
таклиф киритди.  Келинглар,  ҳаммамиз 
Наврўзда (ҳеч бўлмаса ресторан ичида) 
дўппи кияйлик,  деб.  Афсуски,  ўша куни 
3-4 та кишидан бошқанинг дўппи кийга-
нини кўрмадим.  Сабабини сўраганимда,  
баъзилар менга дўппи ярашмайди деса,  
бошқалари дўппи кийиш шарт эмас,  дей-
ишди. 

Хуллас ўйлаб-ўйлаб ушбу мавзуда “Ва-
тандош” газетаси орқали ватандошлари-
миз фикрларини билишни лозим топдим. 

Азиз газетхонлар!  Дўппи кийиш уятми? 
Ёки баъзилар айтганидек,  дўппи кийиб 
ўзбеклигимизни билдириш шарт эмасми?  
Сизлар нима дейсизлар?

Олим Шарипов, 
 Чикаго,  АҚШ

ДЎППИ КИЙМАЙ ҚЎЙДИ 
ЎЗБЕКЛАР

Бу не ҳолдер тушунмай қолдим, 
Дўппи киймай қўйди xалойиқ. 
Дўппи йўқми бошга лойиқ,  ё
Бош қолмади дўппига лойиқ. 

(Муҳаммад Юсуфнинг “Дўппи” 
шеъридан)

ТУҒИЛМАСДАН ТО...
Уйингизга меҳмон келди. Зиёфат қиляпсиз. Ҳовлингизнинг бир 

четида кабоб пишяпти... Аёлингиз секин келиб, қулоғингизга шип-
шийди. «Дадаси, кабоб тарқатишдан аввал икки сихини ажратиб 
қўйинг: қўшнининг келини бошқоронғи...» дейди.

Бунинг отини нима дейиш керак? Бунинг оти инсон бола-
си туғилмасиданоқ меҳрга муҳтож бўлади, бир-бирларингиздан 
меҳрни аяманг, дегани бўлади.

Арзимаган баҳона билан икки киши ғижиллашиб қолди. Униси 
ҳам ўзича ҳақ, буниси ҳам. Индамай турсангиз, жанжал катталашиб 
кетадиган. Шунда эсли бир одам ўртага тушиб, айтади: «Ҳай-ҳай-
ҳай, тобуткашсизлар-а, барака топкурлар, бир гапдан қолинглар», 
дейди. Ёниб турган олов ўша заҳоти ўчади.

Бунинг отини нима дейиш керак? Бунинг оти инсон ҳаётдан кўз 
юмганидан  кейин  ҳам  меҳрга  муҳтож бўлади, бир-бирларингдан  
меҳрни аяманглар, дегани бўлади.

Бунинг оти ўзбек удуми, ўзбек менталитети, дейилади!

ИНОҚЛИК
Телевизорда кино кўрсатди. Ўттиз еттинчи йил қатағони ҳақида. 

Қора плаш кийганлар бир бечорани икки қўлтиғидан олиб, кўча бо-
шида турган қора машина томонга судраб кетяпти. Эшик олдида 
унинг аёли эмизикли боласини бағрига босиб, унсиз йиғлаяпти. 
Беш-олти ёшлардаги болакай «дада, дадажон», деганча отасининг 
кетидан чопиб боряпти. Кўчанинг у юзида одамлар турибди. Бири-
нинг кўзида қўрқув, бириникида ўкинч, яна бири лоқайд қараб ту-
рибди. Бирови эса лабини истеҳзоли буриб, худбинона илжаяди. 
(«Халқ душмани»ни «тегишли жой»га чаққан «сиёсий ҳушёр» ким-
са...)

Орадан анча ўтиб, телевизорда яна бир кино кўриб қолдим. 
Тўғрироғи, кино эмас, «Ҳайвонот олами» кўрсатуви. Йўлбарс да-
рахтнинг пастак шохида банан еб ўтирган маймун боласига ташла-
ниб қолди. Маймунча жон аччиғида чийиллади. Шунда ғалати ҳолат 
рўй берди. Пасти-баланд дарахтлардан ўнлаб маймунлар шиддат 
билан тушиб, йўлбарсга ташланишди. Қудратли йўлбарс уларнинг 
бир-иккитасини мажақлаб ташлади. Аммо маймунлар бор овозда 
шовқин кўтариб, мўр-малахдек ёпирилди. Бири тишлади, бири юм-
далади. Забардаст бир маймун эса йўғон харини олиб, йўлбарснинг 
бошига чунонам туширдики, йўлбарс думини қисганча қочиб қолди...

...Маймунларга ҳавасим келди...
Ўткир Ҳошимовнинг «Дафтар ҳошиясидаги битиклар» 

асаридан олинди.

ABOUT 
TURGUN ALIMATOV 

(1922-2008):
Turgun Alimatov was one of the leading

performers and composers of Uzbek tradi-
tional music, an instrumentalist whose
music transcended religious, linguistic and
ethnic divides as well as twentieth century
political borders. Alimatov was born in
Tashkent, Uzbekistan’s capital city, in 1922
and spent most of his life in the city. He
performed on a variety of traditional Cen-
tral Asian long-necked lutes, including the
plucked dutar and tanbur, as well as the
bowed sato. Alimatov was Muslim and eth-
nically Uzbek, but his passionate and nu-
anced performances on stage and radio
inspired audiences across Central Asia.

The Masters of Central Asian Classical Music – 
A Memorial Concert for Turgun Alimatov

We are grateful for the support and assistance of the following individuals and or-
ganizations: Center for Traditional Music and Dance (media sponsor), Turkistan-Amer-
ican Association, Bukharian Jewish Community Center, Izkhak Mavashev’s Institute of
Bukharian Jewish Heritage in Diaspora, Fondforum.uz, Vatandosh Inc., JCRC, «Queens
Tribune», “The Bukharian Times” newspapers, “Nadejda – Hope” magazine, "Uzbek
TV, Radio & Magazine Uzbegim"  620Davidzon-Radio, Kaykov -TV, Silk road and Central
Asia Tours, Da Micelle Restaurant. 

2012 йилнинг 17 ва 18 январь кунлари 
Нью-Йорк шаҳрида Турғун Алиматов (1922-
2008) хотирасига бағишланган концерт 
дастури ҳамда симпозиум ўтказилади.  
Хотира мусиқий кечаси ва симпозиум 
АҚШдаги Бухоро яҳудийлари конгресси,  
Ўзбекистоннинг АҚШдаги Бош консуллиги,  
Туркистон-Америка Ассоциацияси ҳамда 
Ўзбек-Америка Санъат жамғармаси томо-
нидан ташкил этилмоқда. 

17 январь куни ўтказиладиган «Ман-
гу шошмақом:  Марказий Осиё мумтоз 
мусиқаси усталари» номли мусиқий кечада 
Алиматовлар сулоласидан Алишер Алима-
тов (танбур,  дутор,  сато) ҳамда Валишер 
Аиматов (танбур) миллий ўзбек чолғу асбо-
блари ижросида ўз санъатларини намойиш 
этади.  Шунингдек,  Аброр Зуфаров (во-
калист),  Абдураим Ҳамидов (дутор),  Ав-
ром Толмасов (вокалист,  танбур,  ғижжак),  
Эзра Малаков (вокалист),  Рошел Рубинов 
(вокалист,  танбур),  Роман Толмасов (во-

калист,  танбур) каби санъаткорлар 1000 
ёшдаги миллий «Шошмақом» услубида 
мусиқа ижро этадилар. 

18 январь куни ўтказилиши режаланган 
«2012 йилги Турғун Алиматов Хотира сим-
позиуми:  Шошмақом шажараси – Марказий 
Осиё мумтоз мусиқасини 21-асрда асраб-
авайлаш ва ривожлантириш» номли тад-
бирда америкалик ҳамда Ўзбекистондан 
келган санъатшунос олимлар Ўрта Осиё 
мумтоз мусиқаси,  хусусан,  «Шошмақом» 
мусиқа тури ҳақида маъруза ўқийдилар. 

«Шошмақом» мусиқа шажараси 2003 
йил ЮНЕСКО томонидан қимматли кўҳна 
маданий мерослар қаторига киритилган. 

Симпозиум барча учун очиқ ва унда 
қатнашиш бепул.  Концерт дастурига кириш 
учун чипталар «Carnegie Hall» кассалари-
да сотилмоқда.  Қўшимча маълумотни 212-
247-7800 телефон рақами орқали ёки www.
carnegiehall.com сайтидан олиш мумкин.

Мухбиримиз  



VATANDOSH8 11-сон, 1 декабрь, 2011 йил

www.vatandosh.com   |  www.facebook.com/vatandosh.gazetasi   |   www.youtube.com/vatandosh

ВАТАНДОШЛАР ҲАЁТИДАН

2009 йилнинг 
баҳорида Истан-
булда бўлганимда, 
ватандошимиз Со-
бир Сайҳон мени 
Ҳақон Демир деган 
ҳурматли ва зиёли 
одам билан таниш-
тирди.  Ҳақон Демир 
менга ватандоши-
миз,  машҳур ди-
пломат Муҳаммад 
Мунир Эртегун ва 
унинг фарзандлари 
тўғрисида гапириб 
берди. 

Муҳаммад Мунир Эртегуннинг аждодлари Бухо-
ро шайхларидан бўлиб,  унинг боболари узоқ йил-
лар Истанбулда ўзбеклар таккасини (дарвешлар 
йиғиладиган даргоҳ,  хонақоҳ)бошқарган.  Муҳаммад 
Мунир Эртегун кўп йиллар Усмонийлар салтанати 
даврида юқори маҳкамаларда катта лавозимларда 
ишлаган.  Шунингдек,  у ХХ аср бошларида Муста-
фо Камол Отатуркнинг яқин сафдоши ва дўсти 
сифатида Туркия Жумҳуриятини қуришда фаол 
иштирок этган йирик давлат арбоблардан бири.  
У кишининг Туркия Жумҳурияти дипломатиясини 
оёққа турғизишда хизмати катта бўлган.  Икки ўғли 
– Несуҳи ва Аҳмад ҳам отаси ва авлодлари анъана-
сини давом эттирган ҳолда,  тириклигидаёқ Амери-
канинг машҳур кишиларига айланган. 

Истанбулдаги ўзбеклар таккасининг 
қисқача тарихи

Туркистондан ҳаж сафарига борувчилар, аввало, ха-
лифа яшайдиган шаҳарни зиёрат қилиб,  кейин Маккага 
жўнаши одат бўлган.  Бир куни Усмонийлар салтанати ха-
лифаси Босфорда (Истанбул бўғози) кемада сузиб кета-
ётганда,  ҳаж сафарига отланган бир гуруҳ зиёратчилар 
Халифаи Мустафога эҳтиром ила таъзим бажо айлаб,  
ҳурмат билдиришади.  Шунда Халифа покиза,  юзларидан 
нур ёғилиб турган бу одамларга боқиб,  ёрдамчиларидан 
«Бу одамлар ким,  бу ерда нима қилишяпти?» деб сўрайди.  
Вазир бу одамлар Туркистондан келганлар,  сиз муҳтарам 
Халифадан ҳаж сафарига боришга рухсат сўраб,  ҳурмат 
кўрсатишяпти,  деб тушунтиради.  Шунда Халифа Султон-
тепа деган гўзал бир ердаги тепаликни ўзбекларга ҳадя 
қилиб,  вақфга айлантириб беради.  Ўзбек шайхлари ке-
ракли маблағни йиғиб,  ўша тепаликда ибодат қилиш,  
сафардан олдин бироз дам олиш мақсадида ўзбеклар 
таккасини бунёд қиладилар.  Истанбулдаги мазкур жой 
Ўзқўдар (Ускудар) бўлиб,  ўзбеклар таккаси деб ҳам юри-
тилади.  Мазкур таккага раҳбарлик қилиш Нақшбандия 
тариқатининг бухоролик шайхларига топширилган.  Бун-
дай ўзбек таккалари халифа Султонаҳмад,  Айюб,  Фотиҳ 
даврларида ҳам барпо этилгани ҳақида маълумотлар бор.  
Манбаларда Истанбулнинг ўзида бир вақтлар 7 та катта 
такка бўлгани айтилади. 

Ўзқўдар ўзбеклар таккаси шайхлари дипломатик фа-
олият ҳам олиб борганлар.  Улар Туркистон ҳукмдорлари 
билан Усмонли давлати орасида воситачилик қилганлар,  

ахборот алмашуви,  савдо-
сотиқ ва илм-фаннинг ривож-
ланишига ўз ҳиссаларини 
қўшганлар.  Туркия давлати-
нинг равнақига катта ҳисса 
қўшган ана шундай шайхлар-
дан бири ватандошимиз,  асли 
Бухоро шайхларидан бўлмиш 
Шайх Ота афанди бўлган.  У 
киши ниҳоятда оқил инсон бўлиб,  Истанбул университе-
тида ҳуқуқ факултети профессори лавозимида фаолият 
юритган.  ХХ асрнинг 20-йилларида мамлакатда бошла-
ниб кетган уруш жараёнида Шайх Ота афанди Камол От-
атурк аскарларига бошпана бериб,  уларни омон сақлаб 
қолади.  Туркия жумҳурияти тузилганидан сўнг барча 
тариқат даргоҳлари ёпилиб,  Отатурк шайх Ота Афанди-
га миннатдорлик тариқасида ўзбек таккасининг фаолият 
юритишига рухсат беради.  Шайх Отанинг устози асли ке-
либ чиқиши бухоролик бўлган Шайх Иброҳим Адҳам эди. 

Бухоралик Шайх Муҳаммад Иброҳим Адҳам 
ҳақида

ХIХ асрнинг ўрталарида ўзбеклар таккасига шайх 
Иброҳим Адҳам етакчилик қилган.  У киши Нақшбандия 
тариқати намояндаси,  Бухоро шайхлари авлодига ман-
суб уламолардан бўлган.  Шайх Муҳаммад Иброҳим 
Адҳам жуда ўқимишли,  зиёли одам бўлиб,  Нақшбандия 
тариқатининг фаол давомчиларидан эди.  У кишининг 
қизи Ойша Ҳамидахон Муҳаммад Жамилбой исмли зи-
ёли бир одамга турмушга чиқиб,  ундан икки фарзанд 
кўради.  Катта фарзандининг исми Муҳаммад Мунир эди.  
Ёш Муҳаммад Мунир кўп вақтини бобоси уйида ўтказади.  
Шайх Муҳаммад Иброҳим Адҳам унга араб,  форс тиллари 
ва диний илмлардан сабоқ беради.  У бобоси ўгитларига,  
аждодлари анъаналарига бутун умр содиқ қолади ва бу 

содиқликни ўғилларига ҳам ўргатади.  Шайх унинг эртанги 
кунига ишонч билдириб,  Муҳаммад Мунирга Эртегун деб 
куния қўяди. 

Машҳур дипломат Мунир Эртегун
Мунир Эртегун 1883 йили Истанбулда зиёли ва маъ-

рифатпарварлар оиласида туғилган.  Болалигидан зукко 
бўлиб ўсади.  Мунир Эртегун Константинопол универси-
тетининг Ҳуқуқ факултетини битириб,  халқаро ҳуқуқ ва 
алоқалар мутахассиси бўлиб етишади.  Талабалик йил-
ларидан у кўпроқ дунёвий билим олишга ҳаракат қилади,  
олмон,  инглиз ва француз тилларини ўрганади.  Яхши 
мутахассис бўлгани учун Усмонли салтанати расмий идо-
раларида катта лавозимларда ишлайди.  Мунир Эртегун 
1917 йили Амина Ҳайринисо Рустам исмли зиёли аёлга 
уйланади.  Уларнинг икки ўғли ва бир қизи бўлган.  Ка-
мол Отатурк билан яқиндан дўстлашади.  Унинг Туркия 
Жумҳурятини тузиш бўйича олиб борган ҳаракатларини 
қўллаб-қувватлайди.  У 1922 йили Отатуркнинг Лозанна 
келишуви Турк қўмитасининг ҳуқуқий масалалар бўйича 
бош маслаҳатчиси бўлган.  Айнан ана шу конференция 
натижасида Eвропа мамлакатлари янги тузилган Тур-
кия Жумҳуриятини тан олади.  Бунда Мунир Эртегун 
ҳам муҳим рол ўйнайди.  Туркия жумҳурият деб эълон 
қилинганидан сўнг Мустафо Камол Отатурк ишончли саф-

доши сифатида уни Швейцария 
(1925-1930),  Франция (1930-1932),  кейинроқ Буюк Брита-
ния қироллигига (1932-1934) Туркиянинг биринчи Буюк эл-
чиси қилиб юборади.  Элчилик фаолиятида Мунир Эрте-
гун ёш Туркия Жумҳуриятининг обрў-эътиборини кўтариш,  
бошқа давлатларнинг ишончини қозониш йўлида катта та-
рихий ишларни амалга оширади. 

Америка Қўшма Штатлари Туркияни тан олгандан 
кейин икки давлат орасида алоқаларни кенгайтириш 
мақсадида Муҳаммад Мунир Эртегун 1934 йили Туркия-
нинг АҚШдаги Буюк элчиси этиб тайинланади ва оиласи 
билан Вашингтон шаҳрига келади.  Вашингтонда у 10 йил 
дипломатик фаолият юргизади.  Икки давлат алоқаларини 
яхшилашга катта ҳисса қўшади.  У АҚШнинг ўша йиллар-
даги Президенти Франклин Рузвелт билан яқин дўст ту-
тинади.  

1939 йил 2-Жаҳон уруши бошланади.  Узоқ зўриқиб 
ишлаши оқибатида Эртегуннинг соғлиғи ёмонлашади.  
Ватандошимиз,  дипломат Муҳаммад Мунир Эртегун 1944 
йил касаллик оқибатида 61 ёшида Вашингтонда вафот 
этади. 

Муҳаммад Мунир Эртегун фарзандларига ота-бувала-
ри Ўзбекистондан,  Бухоро шайхларидан эканини доимо 
уқтириб келган.  Қаерда бўлишидан қатъи назар,  вақт-
соати етиб,  кўз юмса,  албатта, Истанбулдаги Ўзқўдар 
таккасига қарашли кўҳна ўзбеклар қабристонига,  шайх бу-
валари ёнига қўйишларини васият қилади.  Аммо 2-Жаҳон 
урушининг ҳал қилиш палласи кетаётганлиги ва бошқа са-
бабларга кўра бу васиятни бажаришнинг иложи бўлмайди.  
Ўша пайтлар Вашингтон шаҳрида бу мусулмон фарзан-
дининг жанозасини ўқиш учун ҳатто бир масжид ҳам йўқ 
эди.  Жаноза намози машҳур Арлингтон қабристонида 
ўқилиб,  уни ўша ерда дафн қилишади.  Кейинчалик,  шу 
воқеа сабаб бўлиб,  Вашингтон маъмурияти кўп мамла-
катлар элчихоналари жойлашган Массачусетc Стреет шоҳ 
кўчасида Ислом маркази ва масжидининг очилишига ёр-
дам беради.  Бу АҚШ пойтахтида очилган биринчи масжид 
эди. 

2-Жаҳон уруши тугагандан сўнг Мунир Эртегуннинг 
оиласи АҚШ ҳукуматига мурожаат қилиб,  Мунир Эртегун 
ҳокини,  васиятига мувофиқ,  Истанбулдаги ўзбеклар так-
касида кўчиришга рухсат беришларини сўрайди.  АҚШнинг 
ўша даврдаги Президенти Трумен Муҳаммад Мунир Эр-
тегуннинг жасади солинган махсус тобутни Истанбулга 

олиб бориш учун АҚШнинг энг замонавий, энг катта «Мис-
сури» ҳарбий кемасини ажратиб,  бу ишни охирига етка-
зишга ёрдам беради.  1946 йилнинг баҳорида Муҳаммад 
Мунир Эртегун Истанбулдаги Ўзқўдар ўзбеклер таккаси 
қабристонида буваси шайх Муҳаммад Иброҳим Адҳам 
афанди ёнига қўйилади.  Дафн маросимида Туркиянинг 
ўша вақтдаги Президенти,  Бош вазири ва бошқа расмий 

АМЕРИКАНИНГ ЎЗБЕК МИЛЛИАРДЕРИ
ёхуд АҚШдаги Бухоро шайхлари авлоди Муҳаммад Мунир Эртегун сулоласи ҳақида

«Хорижда яшаётган ҳар бир ўзбекнинг қонида Ватан меҳри жўш 
уриб турибди. Одатда,  киндик қони тўкилган жойни Ватан дейди-
лар.  Лекин Сурияда туғилган,  ё Марокашда дунёга келган,  ё Истан-
булда кўз очган ўзбек учун барибир Ватан бу Ўзбекистондир!» 

Эркин ВОҲИДОВ,
Нью-Йорк,  1989 йил

Истанбулдаги ўзбеклар таккаси

Мунир Эртегун оиласи билан,  Вашингтон,  АҚШ

Туркиянинг Лозанна делегацияси,  1923 йил
Мунир Эртегун ўтирганлар орасида чапдан еттинчи

Мавлон ШУКУРЗОДА

ВАТАНДОШЛАР ҲАЁТИДАН

кишилар ва туркистонлик ўзбеклар қатнашадилар. 

Мунир Эртегун фарзандлари ва «Атлантик 
Рекордс» компаниясининг ташкил топиши

Муҳаммад Мунир Эртегуннинг Несуҳи ва Аҳмaд исмли 

икки ўғли бўлиб,  улар нафақат Америкада,  балки бутун 
дунёда машҳур эдилар.  Ота-онанинг яхши тарбиясини 
олган ва АҚШдаги барча имкониятлардан оқилона фойда-
ланган Несуҳи ва Аҳмaд овоз ёзиш ва пластинка чиқариш 
борасида йирик «Атлантик Рекордс» мусиқа индустрияси-
ни барпо қиладилар ва ўша пайтларда Американинг энг 
бой миллиардер кишиларига айланадилар.  

Пластинка индустриясидан ташқари,  улар мусиқа,  
санъат,  спорт соҳаларида ҳам катта ютуқларга эриша-
дилар.  Шу билан бирга,  продюсерлик ва бошқа мусиқа 
бизнеси соҳалардаги тадбиркорликлари натижасида жаз,  
блюз,  эстрада ва мусиқанинг бошқа йўналишлари бўйича 
бир қатор хонанда ва мусиқачиларнинг жаҳонга машҳур 
бўлишларига ҳисса қўшадилар.  Улар орасида Луис Арм-
стронг,  Рей Чарлз,  Эрик Клептон,  Элвис Пресли,  Мадон-
на,  Принс,  У2 ва бошқаларни санаш мумкин.  Ака-укалар 
АҚШда спортнинг футбол турини ривожлантиришга катта 
ҳисса қўшиб,  ўз даврида жаҳонни забт этган футболчи-
лар Пеле,  Бекенбауер ва Круиф тўп сурган Американинг 
машҳур «Космос» футбол жамоасига асос соладилар.  
Ушбу ака-ука миллиардерлар ҳаёти ҳақида икки оғиз сўз.  

Несуҳи Эртегун 1917 йили Туркиянинг Истанбул 
шаҳрида таваллуд топган.  У даврда Eвропа харитала-
рида бу шаҳар Константинопол деб юритиларди.  1934 
йили отаси Мунир Эртегун Туркиянинг АҚШдаги Буюк эл-
чиси этиб тайинланади.  Бу вақтда Несуҳи Парижда яшаб,  
машҳур Сорбонна университетида таҳсил олаётган эди.  
1939 йили оиласи билан Вашингтонга,  отасининг ёнига 
кўчиб келади.  Несуҳи ёшлигидан жуда тиришқоқ ва би-
лимга чанқоқ эди.  У 1944 йили Вашингтон университетида 
магистр даражасини олгач,  Лос-Анжелесга кўчиб ўтади.  
У ерда машҳур Ню-Орлеан фахрий жазмени Кид Оранинг 
менежери бўлиб ишлайди.  Шу билан бирга жаз мусиқаси 
йўналишига ихтисослашган «Kресcент Рекордс» грам-
пластинка фирмасини ташкил қилади.  1946 йилдан 1951 
йилга қадар у жазмен сифатида бошқа лейблга раҳбарлик 
қилади ва «Рекорд Чангер» журналида Ню-Орлеан жази 
тўғрисида қатор қизиқарли мақолалар чоп этади.  1960 
йилдан мазкур журналнинг бош муҳаррири лавозимида 
фаолият юргизади.

Несуҳининг укаси Аҳмaд Эртегун 1923 йили Истанбул 
шаҳрида туғилган.  Отаси АҚШга Буюк элчи этиб тайин-
ланиши муносабати билан оиласи билан бирга 1934 йили 
Вашингтон шаҳрига келади.  Аҳмaд ёшлигидан мусиқа 
соҳасига қизиқар,  мусиқа асбоблари чалишни,  куй ба-
сталашни ёқтирар эди.  У,  асосан,  мусиқанинг жаз,  рок,  

блюз йўналишларига қизиқади ва ўзи ҳам шу йўналишда 
бир неча мусиқий асар басталайди.  Аҳмaднинг мусиқага 
бўлган қизиқишини ота-онаси қўллаб-қувватлаб,  у 
14 ёшга тўлганида унга овоз ёзувчи бир ускуна совға 
қиладилар.  Аҳмaд Cyтие Bиллиамснинг услубида,  ин-
струментал «Bест Энд Блуес»га мослаб ёзган илк асарини 
ижро этиб,  овозини овоз ёзиш ускунасига кўчириб эши-
тади.  Бу Аҳмaднинг катта ҳаётга қўйган илк қадами эди.  
1944 йили у Аннаполис (МД)даги Ст.  Жонс коллежини 
битиради ва кейинчалик машҳур Жоржтаун университети-
нинг фалсафа факултетида ўқийди.  Вашингтон шаҳрида 
ака-ука Эртегунлар Ҳовард театрига тез-тез бориб,  у 
ерда қоратанлилар орасидан бўлажак жаз юлдузларини 
қидиришар,  катта клубларда жаз,  рок-н-ролл мусиқа ке-
чаларини ташкил қилардилар. 

1947 йили 24 яшар Аҳмaд дўсти Херб Абрамсон (собиқ 
тиш доктори) билан бирга,  Ню-Йоркда жаз мусиқаси,  
блюз кабаре мусиқа йўналишлари бўйича «Атлантик 
Pекордс» компаниясига асос солади.  Несуҳи эса 1951 
йилдан 1954 йилга қадар Лос Анжелесда жойлашган Ка-
лифорния университети тарихида биринчи бор «Жаз та-
рихи ва унинг ҳуқуқий асослари» курси бўйича академик 
лекциялар ўқийди.  Кейинчалик у замонавий «Гуд Тайм 
Жаз энд Контемпрари» замонавий жаз лейбллари билан 
шуғуллана бошлайди. 

1955 йили Несуҳи укаси ёнига Ню-Йоркка кўчиб ўтиб,  
Аҳмaд ва унинг дўсти тузган фирмага таъсисчи бўлиб 
қўшилади.  «Атлантик рекордс»нинг артистлар ва репер-
туар масалалари бўйича директори лавозимини қабул 
қилади.  Айнан Несуҳининг саъй-ҳаракати эвазига Ат-
лантикда Модерн Жазз Kуартет,  Джон Колтрейн,  Чарлз 
Мингус,  Эдди Харрис,  Орнетт Коулмен,  Херби Манн,  
Хенк Кроуфорд ва бошқа йирик мусиқачиларнинг пластин-
калари чиқади,  бу ўз навбатида компаниянинг молиявий 
аҳволига ижобий таъсир кўрсатади.  Несуҳи бу иш билан 
умрининг охиригача шуғулланади.  «Атлантик»нинг савдо 
бобида 40–50-йиллардаги муваффақиятлари,  асосан,  
блюз ва қоратанлилар жаз мусиқаларининг оммабоплиги 
билан боғлиқ бўлган.  Бу масалада компания катта зафар-
ларга эришади.  Унинг таркибида Джо Тернер,  Рей Чарлз,  
Клайд Макфаттер,  Бен И,  Кинг,  Бобб Дарин,  Чак Уиллис,  
Айвори Джо Хантер,  Лаверн 
Бейкер ва Рут Браун каби 
машҳур хонандалар,  «Кло-
верс»,  «Костерс»,  «Дриф-
тер», «Кардиналс» каби во-
кал ансамбллари бор эди. 

«Атлантик Pекордс» 
ўтган асрнинг иккинчи яр-
мида дунё мусиқа оламида 
турли мусиқа жанрлари-
нинг ривожланишига катта 
ҳисса қўшган,  мусиқа ёзиб 
олишнинг янги усулларини 
қўллаган,  мусиқа бизнеси-
да катта муваффақиятларни 
қўлга киритган йирик ком-
паниялардан ҳисобланган.  
«Атлантик Рекордс» би-
ровлар учун «Май Фейврит 
Сингс» давридаги Джон 
Cолтрейннинг саксофони 
бўлган,  бошқалар учун эса 
Эрик Клептоннинг гитараси,  
яна бошқаларга Рей Чарлз,  
Арит Френклин ёки Бобби 

Дариннинг ширали овози эди.  Буларнинг барчасини бир-
лаштирсангиз,  Аҳмaд ва Несуҳи Эртегун,  продюсерлар 
Жерри Векслер,  Херб Абрамсон,  Ариф Мардин,  овоз 
муҳандиси Том Дауд сингари бир гуруҳ фидойиларининг 
«ака-укалар» деб аталувчи компанияси кўз олдингизда 
гавдаланади. 

60-йилларда Фред Гудман раҳбарлигида «Роллинг 

Стонеc» рок группаси кашф қилиниб,  ака-укалар ёрда-
мида унинг довруғи бутун дунёга ёйилади.  1968 йили 
Аҳмaд Эртегун ўзи учун янги соҳа – рок мусиқаси билан 
яқиндан танишади.  У «Лед Зеппелин»,  «Роллинг Сто-
нес»,  «Kреам»,  «Генесис» ва бошқа гуруҳларнинг жаҳон 
эстрада майдонида танилишига ва машҳур бўлишига 
катта ҳисса қўшади ва «Рок анд Ролл Ҳoлл оф Фeйм»ни 
ташкил қилади.  1987 йили мазкур шарафли Ҳоллдан ўрин 
эгаллайди.  Ака-укалар компанияси «Bарнер» компани-
яси билан ҳам узвий алоқа ўрнатган эди.  Улар умумий 
қиймати бир миллиард долларлик мусиқа грампластинка-
ларини сотадилар.  

Аҳмaд 1961 йили румин миллатига мансуб Мария 
Иоана Бану исмли аёлга уйланади.  1968 йили «Лед Зеп-
пелин» ва 1971 йили «Роллинг Стонес» гуруҳлари билан 
битим имзолаб,  улар билан 15 йил мустаҳкам алоқа 
ўрнатади ва янги албомларини чиқаради. 

(Давоми келгуси сонда)

Ака-ука Аҳмад ва Несуҳи Эртегунлар,  40-йиллар

Несуҳи Эртегун, мусиқачиси Сигги Лоч ва Пеле, 1982 йил

Shashlik Mashlik
Restaurant

BAKU AND CAUCASIAN FOOD

Address: 904 Kings Highway, Brooklyn, NY 
Phone: 917-155-6960

ЎЗБЕК МАТБУОТИ

МАТБУОТДА НИМА ГАП?
Ушбу сондан бошлаб “Ватандош” газетасида Ўзбекистон матбуотидан парчалар бериб боришни мақсад қилдик.  Бир саҳифада Ўзбекистон 

матбуотининг барча нашрларини ёки матбуотда ёритилаётган барча мавзуларни қамраб олишнинг иложи йўқ.  Шундай бўлса-да,  ушбу ха-
барлар хориждаги ватандошларимизга Ўзбекистон матбуоти нималарни ёритаётгани ҳақида тушунча берса ажаб эмас. 

Иқтибосларга шарҳ беришдан тийилишни маъқул топдик.  Ёритилаётган кўплаб мавзу ва хабарларда бир хиллик,  такрор ва эсикича услуб 
ҳамда ёндошув кўзга ташланиши ва бу табиийки,  ўқувчи учун зерикарли бўлиши мумкин.  Мақсадимиз ўқувчи учун Ўзбекистон матбуотидан 
қизиқарли мақола ва ноёб ҳодисаларни топиб бериш эмас,  балки бугунги кун ўзбек матбуотининг умумий ҳолати ҳақида тушунча беришдир. 

Мавзу ва саҳифа бўйича фикр-мулоҳазаларингизни info@vatandosh.com электрон почта манзилимиз орқали кутиб қоламиз. 
Таҳририят

Австралиядаги суғурта шир-
катларидан бири АҚШ президен-
ти Барак Обамани тимсоҳлар 
ҳамласига қарши суғурталади...

“Hindustan Times” газетаси ха-
барига кўра, “TIO” ширкати икки 
кунлик зиёрат билан Австрали-
янинг пойтахти Канберра ҳамда 
мамлакат шимолидаги Дарвин 
шаҳрига ташриф буюрган Оба-
мани 50 минг Австралия долла-

рига “Тимсоҳ ҳужумига қарши 
суғурта” қилди. Шуни ҳам айтиш 
ўринлики, ушбу суғурта 20 йил 
ўз кучида қолади. Австралияда 
йилига ўртача ҳисобда 2 киши 
узунлиги 7 метр, вазни бир тон-
на келадиган тимсоҳлар ҳамласи 
натижасида ҳалок бўлади.

“Даракчи” газетаси,
23 ноябрь,  2011 йил

“Тошкентда “БМТ Мингйиллик 
ривожланиш мақсадларига оид 
вазифаларни амалга оширишда 
фуқаролик жамияти иснтитутла-
рининг иштироки: Ўзбекистон таж-
рибаси” мавзусида амалий семи-
нар бўлиб ўтди. Унда Германия, 
Словения, Украина, Жанубий Ко-
рея, ЕХҲТ, БМТ агентликлари ва 
бошқа халқаро ташкилотларнинг 
етакчи экспертлари, Ўзбекистон 
Республикаси Олий Мажлиси 
Сенати аъзолари ва Қонунчилик 
палатаси депутатлари, давлат ва 
жамоат тузилмалари вакиллари, 
олимлар иштирок этди.

Aмалий мулоқот руҳида ўтган 
халқаро семинар қатнашчилари 
Мингйиллик ривожланиш 
мақсадларига эришишга доир 
вазифаларни бажаришда 
Ўзбекистон катта ижобий тажри-
бага эга экани таъкидлади. Мам-
лакатимиз жаҳон ҳамжамиятига 
аъзо кўплаб бошқа ривожланаёт-
ган давлатлар учун модель бўлиб 
хизмат қилиши мумкин, деган ху-
лосага келди.

Анна Иванова,
“Халқ сўзи” газетаси, 
22 ноябрь,  2011 йил

“Мамлакатимизда халқаро на-
мунадаги биометрик паспортни 
— унинг эгасининг фуқаролиги 
ва шахсини тасдиқловчи асо-
сий ҳужжатни расмийлаштириш 
ҳамда бериш бошланди... Мам-
лакатимиз 2015 йилнинг охирига-
ча биометрик паспортлаштириш 
тизимига тўлиқ ўтади.

Ўзбекистон Республикаси Ва-
зирлар Маҳкамаси ҳузуридаги 
Давлат персоналлаштириш мар-
кази директори Абдусаттор Мат-
каримов:

— Ўзбекистон биометрик па-
спорт — электрон ҳаракатланиш 
ҳужжатини жорий этмоқда. Бу 
ҳужжатнинг ҳар бири унинг эгаси 
ҳақида шахсий биометрик пара-
метрлар — рақамли фотосурати 
ҳамда бармоқлари излари туши-
рилган биографик маълумотлар-
ни ўз ичига олган махсус элек-
трон чип билан таъминланган.

“Туркистон” газетаси, 
19 ноябрь,  2011 йил

Энг катта муаммо бу Роғун ГЕСи-
нинг жаҳон тажрибасида учрамайди-
ган энг баланд тўғони ҳисобланади.  
Тасдиқланган лойиҳада эса тўғон 
мустаҳкамлиги даражаси ҳозирги за-
мон талабларига мутлақо жавоб бер-
майди.  Буни қурилаётган тўғоннинг 
асосий таянч устунларидан бирида 
пайдо бўлган ёриқ ҳам кўрсатиб ту-
рибди.  Бу ёриқ 2011 йилнинг 19 июль 
кечасидан 20 июлга ўтар куни рўй бер-
ган зилзила оқибатидир.  

Экспертлар ГЕС қурилаётган 
ҳудуддан кўпроқ хавотирланишмоқда.  
Бу ҳудудда иккита ер ёриқлари бор.  
Булар Иляк-Вахш ва Ҳисор-Кўкшоол 
ёриқларидир.  Бу ерда Рихтер шка-
ласи бўйича 8-9 балл магнитудада 
зилзилалар тез-тез бўлиб туради.  
Маълумки,  бу ҳудудда охирги 110 
йил давомида 7-8 балл бўлган 20 дан 
ортиқ зилзилалар рўй бергани қайд 
этилган.  Тожикистонлик етакчи сейс-
мологларнинг сейсмик жараёнларни 
таҳлил этиш асосида тахмин этишича,  
Роғун ГЕСи қурилиши кейинги 10 йил-
ликнинг ўзидаёқ мазкур ҳудудда янги 
зилзилаларни келтириб чиқариши 
мумкин. 

Жаҳон банки мутахассислари 
жорий йилнинг март ойида бирин-
чи баҳолаш ишларини ўтказгандан 
кейин қатъий равишда Тожикистонга 
«Роғун ГЕСининг 120 метр баланд-
ликдаги тўғонининг биринчи навбати 
қурилишини бошламасликни» бежиз 
тавсия этмади.  Яқинда Марказий 
Осиё мамлакатларига ташриф буюр-
ган АҚШ Давлат котиби Ҳиллари Клин-
тон эса Душанбени мустақил эксперт-
лар фикрига қулоқ солиш ва электр 
қуввати ишлаб чиқишнинг муқобил 
манбаларини топишга даъват этди.  
Тожикистон ҳукумати бу даъватларни 
эшитади ва Марказий Осиё даҳшатли 
фожиадан қутулиб қолади,  деб ишон-
гинг келади. 

Шаҳриёр ТУРҒУНБОЕВ
“Ўзбекистон овози” газетаси,  

17 ноябрь, 2011 йил

Икки йил аввал набираларимдан бири 
коллежни битириш арафасида паспортини 
йўқотиб қўйди.  Коллеж мутасаддилари па-
спорти бўлмаса диплом беришмас экан.  На-
бирамни етаклаб туман Юнусобод туман 
ИИБнинг паспорт бўлимига бордим.  Идора 
ходимига манзиллар бюросининг маълумотно-
маси,  туғилганлик гувоҳномаси,  уй дафтари,  
маҳалладан маълумотнома,  фотосурат топ-
ширдик.  Ходим тағин қўшимча қилди:  «ЗАГС 
архивидан ва РОВДдан справка келтиринг.» 

Бир ҳафта ИИБга,  беш кун ФҲДЁ архи-
вига қатнаб,  маълумотномаларни қўлга ки-
ритдим.  Уларни сўралган жойга обораётиб,  
тағин ўйланиб қолдим:  Ҳозир компютер за-
мони бўлса,  паспорт идорасидагилар ҳар бир 
фуқаронинг паспорт маълумотларини марказ-
лаштирилган электрон архивга жойласа,  шу-
нингдек,  ўзининг юқори идорасидан,  ФҲДЁ 
архивидан,  солиқ идораси ва бошқа ҳуқуқни 
муҳофаза қилувчи ташкилотларнинг электрон 
базасидан зарур маълумотларни олиш имко-
ниятига эга бўлса.  Ана шунда минглаб инсон-
ларнинг ҳожати чиқарилар,  вақт ва маблағ те-
жалган,  асаблар қақшамаган бўларди».  Ким 
билсин,  балки мутасаддилар бу ҳақда бош 
қотиришаётгандир. 

Собир ҲОТАМОВ 
Тошкент шаҳри,  Юнусобод тумани

“Ҳуррият” газетаси,  10 ноябрь,  2011 

СПОРТ

Тимур Ҳакимов ўзбек футболи-
нинг умидли ёшларидан ҳисобланади. 
Ўзбекистонлик мухлислар бу йигит-
чага ўзгача назар билан қарайдилар, 
ундан кўп нарса кутадилар. Аммо 
охирги вақтларда Темур ҳақида тур-
ли хил гап-сўзлар пайдо бўлмоқда. Бу 
футболчининг юлдузлик касалига ча-
лингани, турли хил кечаларда фаол 
иштирок этиши ҳақидаги хабарлар-
ни эшитган ҳар қандай мухлиснинг 
ҳам ҳаёлига бошқача фикрлар келиши 
мумкин. Шу сабабли ҳам, ёш фут-
болчи билан суҳбатлашиб, бундай 
гап-сўзларнинг боисини аниқлашга 
ҳаракат қилдик. Тимур Ҳакимов ҳеч 
қандай эътирозсиз суҳбатга рози 
бўлди. Саволларга самимий оҳангда 
жавоб қайтарди. Ҳеч қайси саволга 
жавоб беришдан бўйин товламади. 
Юлдузлик касалига келадиган бўлсак... 
Бу борада интервьюни ўқигач ўзингиз 
хулоса чиқарарсиз.

— Тимур, ҳозирда нималар би-
лан бандсиз? Ишларингиз қандай?

— Ишларим яхши. Олимпия 
заҳиралари коллежидаги таҳсилимни 
давом эттирмоқдаман. Мавсум якун-
лангандан сўнг, бор эътиборимни 
ўқишга қаратганман.

— Ўтган мавсумдан кўнглинг 
тўлдими?

— Терма жамоа сафида Мекси-
када ўтказилган жаҳон чемпионатида 
иштирок этдик. Унда имкон қадар му-
носиб ўйин намойиш этишга, Ватани-
миз шарафини юксалтиришга интил-
дик. “Пахтакор” сафида ҳам аста-секин 
заҳирадан бўлса-да, майдонга тушиб 
келмоқдаман. Клуб билан Ўзбекистон 
Кубогида ғалаба қозонишга муваффақ 
бўлдик. Албатта, бу соврин ўз-ўзидан 
қўлга киритилгани йўқ. Унда ғалаба 
қозониш учун қаттиқ кураш олиб бор-
дик. Охирги йилларда Ўзбекистон 
чемпионати ва Кубогида рақобат бор-
ган сари кучайиб бормоқда. Ҳар са-
фар қаттиқ кураш олиб боришга тўғри 
келмоқда. Мавсумдан кўнглим бата-
мом тўлди, десам тўғри бўлмас. Баъ-
зи учрашувларда бошқачароқ натижа 
қайд этилиши ҳам мумкин эди. Умид 
қиламанки, келгуси фаолиятим даво-
мида барчаси бундан кўра яхшироқ 
бўлади.

— Бу йилдан бошлаб заҳирадан 
майдонга тушишни бошладингиз. 
Келаси мавсумдан эътиборан сизни 
асосий таркибда кўришимиз мум-
кинми?

— Ўзим ҳам шуни орзу қиламан. 
Бу ишни амалга ошириш учун 
машғулотлар вақтида имкон қадар 
кўпроқ ишлашга ҳаракат қилмоқдаман. 
Мураббийимиз ҳар доим бизга далда 
бериб, қайси жиҳатларимизни кучай-
тиришимиз лозимлигини айтиб тура-
ди. Умид қиламанки, келгуси йилдан 
эътиборан асосий таркибда майдонга 
тушиб, жамоамга янги ютуқларни қўлга 
киритишда ёрдам бера оламан.

— “Пахтакор”даги ички муҳит 
ҳақида нима дея оласиз?

— Жамоамиздаги ички муҳит 
аъло даражада. Барча йигитлар бир-
бирларини қўллаб-қувватлаб келади-
лар. Мураббийлар билан муносабати-
миз ҳам яхши. Бир сўз билан айтганда 
— футбол ўйнаш учун барча шароит 

яратилган. Жамоамизда ёш футбол-
чилар кўп. Тажриба тўплашимиз учун 
бизга бироз вақт ва имконият керак. 
Имконият борасида ҳеч қандай му-
аммо йўқ. Жамоамиз барча шароит-
ни яратиб берган. Мухлислардан бир 
нарса сўраган бўлардим, бизга бироз 
фурсат берсалар улар кутган барча 
нарсани амалга оширган бўлардик. 
Ишончим комил, келгуси йили “Пахта-
кор” Ўзбекистон чемпионати, Кубоги 
ва Чемпионлар лигасида ҳам муносиб 
иштирок эта олади. Бунинг учун жамо-
амизда барча имконият бор.

— Мексикада ўтган жаҳон 
чемпионати хотиралари сиз учун 
ҳозирча энг яхшисими?

— Ҳа. Албатта бу мусобақа мен 
учун жуда катта аҳамиятга эга бўлди. 
Ундан илиқ хотиралар қолган. Аммо 
энди жаҳон чемпионати тарихга ай-
ланди. Ҳар доим фақат хотиралар 
оғушида яшаб бўлмайди. Мен Темур 
Ҳакимовнинг кучли футболчи экани-
ни ҳар доим исботлаб юришим лозим. 
Бунинг учун эса машғулотларда тер 
тўкишим, янги ғалабаларга эришишим 
лозим.

— Кўпчилик мухлислар сизни 
ўзбек футболининг асосий умид-
ларидан бири, деб ҳисоблайдилар. 
Уларнинг ишончини оқлай олишин-
гизга ишонасизми?

— Мен мухлисларнинг фикрини 
ҳар доим ҳурмат қилганман. Уларнинг 
умидларини оқлаш учун бор кучим би-
лан ҳаракат қиламан. Аввало, бундай 
эътирофга сазовор бўлишнинг ўзи кат-
та бахт. Аммо унга тўлиқ ҳақли бўлиш 
ва исботлаш ундан-да оғир. Мен зим-
мамдаги масъулиятни яхши ҳис қилиб 
турибман. Мухлисларни ишонтириб 
айтишим мумкинки, уларнинг умидла-
рини оқлаш учун қўлимдан келган бар-
ча ишни амалга ошираман.

— Аммо нимагадир сизни 
Ўзбекистон ёшлар терма жамоа-
сига чақирмадилар. Балким бунга 
ўзингиз сабабчидирсиз? Бир са-
фар шу ҳақида терма жамоа бош 
мураббийи Аҳмаджон Мусаевдан 
сўраганимда, сизнинг етарлича 
спорт формасида эмаслигингизни 
айтган эди.

— Агарда мураббийлар мени 
ёшлар терма жамоасида ўйнашга но-
муносиб деб топган эканлар, уларнинг 
фикрини ҳурмат қилиш лозим. Бал-
ким мендан қандайдир хато ўтгандир. 
Бу ҳақда ҳеч нарса билмайман. Шуни 
ишонч билан айтишим лозим, мен 
Аҳмад акани ҳам, Алексей Евстафе-
евни ҳам қаттиқ ҳурмат қиламан. Улар 
менинг устозларим. Ҳар доим тўғри 
йўлга йўналтирганлар, футбол сир-
асрорларини ўргатганлар. Футболчи 
сифатида танилишимда, мухлислар 
назарига тушишимда уларнинг ҳиссаси 
жуда катта. Буни ҳар доим ёдимда 
сақлайман ва уларни ҳурмат қиламан. 
Қилган хизматлари учун уларга мин-
натдорчилик билдираман. Терма жа-
моа масаласига келсак, ўз устимда 
ишлашда, ўйинимни ўстиришда давом 
этишим лозим. Агарда салоҳиятимни 
намойиш эта олсам, албатта терма жа-
моага чақиришларига ишонаман.

— Баъзан сиз ҳақингизда турли 
хил гап-сўзларни эшитиб қоламиз. 
Юлдузлик касали, тунги барлар, 

“Пахтакор”да ўйнашдан бош тор-
тиш... Келинг, шуларга аниқлик ки-
ритсак. Сизда юлдузлик касали бор-
ми?

— Мен футболни яхши кўраман, 
жамоадошларим билан дўстман, 
мухлисларни ҳурмат қиламан, кибр 
сақламасликка ҳаракат қиламан. Шун-
дай экан, қандай қилиб юлдузлик ка-
салига чалинишим мумкин. Бунинг 
устига ҳали айтарли ютуқларга эриш-
маган бўлсам. Боя айтганим синга-
ри, ўсмирлар ўртасида ўтказилган 
мусобақалар ортда қолди. Мен энди 
олдинга интилишда давом этишим, 
янги ғалабаларга эришишим ло-
зим. Ҳали ютуқларга эришмай ту-
риб, қандай қилиб юлдуз бўлиш 
мумкин. Мен ўзимни юлдуз деб 
ҳисобламайман. Ҳали кўп ишлашим 
ва ўзимни кўрсатишим керак. Агарда 
менинг қандай инсон эканимни билиш-
ни истасангиз, жамоадошларимдан, 
дўстларимдан сўранг. Менинг ўзим 
ҳақида гапиришим нотўғри бўлса керак. 
Яхшиси буни улардан сўраганингиз 
маъқул.

— Бундан бироз вақт олдин 
“Пахтакор”да ўйнашни истамасли-
гингиз ҳақида ҳам гап-сўзлар пайдо 
бўлганди.

— Бундай гап-сўзларда ҳеч 
қандай асос йўқ. Мен “Пахтакор”ни 
жон-дилим билан яхши кўраман. Бола-
лигимдан “Пахтакор”да ўсдим, вояга ет-
дим. Шу ерда футбол сир-асрорларини 
ўргандим, тарбия олдим, ўйинчи сифа-
тида шаклландим. Ҳамон у ерда таж-
рибамни ошириб келмоқдаман. Мен 
бу клуб сафида ўйнашни болалигим-
дан орзу қиламан. Асосий таркибда 
майдонга тушиб, ғалабаларга эришиб, 
мухлислар олқишига сабабчи бўлишни 
истайман. “Пахтакор” — мен учун ик-
кинчи оила. У менга футболдаги бар-
ча нарсани берди. Жамоа олдида 
ўзимни қарздор ҳис қиламан. Келажак-
да ғалабаларга ҳисса қўшиб, мана шу 
қарзимни қайтаришни хоҳлайман.

— Тунги клублар...
— Менимча, сиз футбол наш-

рларидан бирида чоп этилган миш-
мишлар ҳақида сўраяпсиз, шекилли. 
Аслини олганда ҳар қандай инсон ҳам 
шахсий ҳаётга ҳақли бўлади. Аммо 
футболчилар эл-юрт шаъни учун 
майдонга тушар эканлар, уларга нис-
батан қизиқиш катта бўлишини ҳам 
инобатга олиш лозим. Бир нарсани 
таъкидлаб ўтишни истайман — спирт-
ли ичимликлар, тамаки маҳсулотлари 
мен учун ёт нарса. Мен профессио-
нал футболчиман ва соғлом турмуш 
тарзига амал қилишим лозимлигини 
жуда яхши биламан. Балким бир-икки 
марта ресторан ёки бошқа жойга бор-
гандирман. Аммо бу дегани, мунтазам 
равишда шундай жойларда вақтимни 
ўтказаман, дегани эмас. Мен режимга 
амал қиламан ва футболчи сифатида 
ўсиш учун бор кучим билан интиламан.

— Яхши. Энди бошқа мавзу-
га ўтсак. Ўзбекистон ва Австралия 
олимпия терма жамоалари ўртасида 
кечган ўйинни томоша қилдингизми?

— Ҳа, албатта. Бундай ўйинларни 
ҳар доим алоҳида диққат билан томо-
ша қиламан. Йигитларимиз Австра-
лиядек кучли жамоага қарши ажойиб 
ўйин намойиш қилдилар. Гарчанд узоқ 

муддатли парвоздан сўнг чарчаб бор-
ган бўлсалар-да, жамоамиз австра-
лияликларга қараганда яхшироқ ўйин 
кўрсатди. Бирозгина омад бўлганида, 
улар ғалаба билан қайтишлари ҳам 
мумкин эди. Аммо сафарда Австрали-
ядек кучли жамоага қарши ўтказилган 
учрашувда дуранг натижа қайд этиш 
ҳам ёмон эмас. Ишончим комилки, 
олимпия терма жамоамиз ҳам, мил-
лий терма жамоамиз ҳам саралаш 
баҳсларида муваффақиятли иштирок 
этиб, ўз олдиларига қўйилган вазифа-
ни уддалай оладилар.

— Болалигингизда ои-
лангиздагилар футбол билан 
шуғулланишингизга қандай қарар 
эдилар?

— Ота-онам ҳар доим бунга нис-
батан ижобий муносабатда бўлганлар. 
Улар менга футбол билан шуғулланиш 
учун барча шароитни яратиб берган-
лар. Бунинг учун улардан умрбод мин-
натдорман.

— Яқинда Осиё футболининг 
энг кучлилари аниқланди. Унга кўра 
қитъанинг энг яхши ёш футболчиси 
дея япониялик Хидеки Ишиге тан 
олинди. Сизни эса иккинчи ўринга 
муносиб кўрдилар. Бунга қандай 
қарайсиз?

— Аслида қитъа даражасида эъ-
тироф этилишнинг ўзи катта нарса. 
Мен бундан фақат xурсанд бўламан. 
Энг яхши футболчи сифатида япо-
ниялик футболчини тан олганларига 
нисбатан бирор нарса дея олмайман. 
Бу футболчига қарши икки марта май-
донга тушганман. Япония терма жа-
моаси бир марта юртимизга келган ва 
ўз навбатида биз ҳам уларда меҳмон 
бўлганмиз. Аммо бунга ҳам бир йилча 
вақт бўлиб қолди ва айни вақтда япон 
футболчисининг қандай ҳолатда эка-
нини аниқ билмайман. 

— Бўш вақтингизни қандай 
ўтказасиз?

— Оилам, дўстларим билан 
ўтказаман. Севган қизим билан сайр 
қиламан. 

— Футболдан ташқари яна 
қандай спорт турларига қизиқасиз?

— Катта теннисга. Бу спорт тури-
ни томоша қилишни ҳам, унда ўйнашни 
ҳам ёқтираман.

Зафар ҚОСИМОВ суҳбатлашди. 

ТИМУР ҲАКИМОВ: “МИШ-МИШЛАРГА ИШОНМАНГ!”
Мексикада ўтган ўсмирлар ўртасидаги жаҳон чемпионати кашфиёти Тимур Ҳакимов билан суҳбат

Саҳифа “Чемпион” газетаси билан ҳамкорликда тайёрланди.

ҲАЖВИЯ

Ҳозирги йўл нозирлари фақат 
қонунни ҳимоя қилишади. Қонунни 
буздингми, тамом — жазола-
насан. Тўхтатганида, чўнтагига 
беш сўм қистирсанг, ҳайдовчилик 
гувоҳноманг чангини қоқиб бериб, 
«чест» билан оқ йўл тилайдиган но-
зирлар эски замонларда қолиб кет-
ган. . . 

«Катта»нинг ка-атта уйи олди-
даги «катта-катталар»нинг хизмат 
машиналари ўтадиган катта кўча. 
Ана, бизнинг, йўғе, замонамизнинг 
қаҳрамони, йўл нозири лейтенант 
Тўхтасин. Хизматда. Бугун у мана 
шу катта кўчада навбатчи. «Катта-
катталар»нинг машиналари свето-
форнинг қизил чироғида сарғайиб 
қолмасликлари учун, рациядан 
кўрсатма келган вақтда, чорраҳа 
ўртасига чиқиб,  қўлидаги қизил 
таёқчасини тинмасдан айлантириб 
туради. «Катта-катталар»нинг ма-
шинаси унинг ёнидан ўтаётганида 
«чест» беради. 

«Катталар»нинг машинасидан 
бўш вақтида асосий иши — кичкина-
кичкина одамларнинг машиналари-
ни тўхтатиш билан банд. Автобусда-
ги кондукторлар талабанинг олдидан 
беш марта ўтиб,  олти марта йўл 
чиптасини сўраганида норозилик 
билдирганимиз қанчалик бефойда 
бўлса, Тўхтасинларнинг йўқ жойдан 
сизнинг машинангизни тўхтатганида 
ҳам бирон нима дейишга ҳаққингиз 
йўқ – у ҳақ,  унда шундай ҳуқуқ бор. 
У ўзи хоҳлаган машинани тўхтатиб, 
ҳайдовчининг ҳужжатларини текши-
риб кўриши мумкин.  Хизматчилик. 

Ана, Тўхтасиннинг қўли қўлига 
тегмаяпти. Ҳозиргина бир пачоқроқ 
машина эгасининг ҳайдовчилик 
гувоҳномасини текшириб бўлиб, 
ортига ўгирилди ва светофорнинг 
яшил чироғига ўтиб келаётган,  
ўзимизнинг Асакадан «етиштирил-
ган» «тойчоқ»ни тўхтатди.  Ҳайдовчи 
ёш,  ёш бўлса-да, шу чорраҳада 
ҳар доим йўл нозирлари ҳозир 
бўлишини билади,  шунинг учун ҳам 
шу чорраҳага ярим-бир километр 
қолганида хавфсизлик камарини 
тақиб олган (шу ердан ўтиб олса – 
ҳақиқий катта кўча,  ечиб ташлайди).  
Хуллас,  ёш ҳайдовчи хотиржам. 

Йўл нозири ҳайдовчининг 
ҳужжатлари орасидан қайсидир 
ҳужжатни тушириб юбордими?! 
Ҳайдовчининг: «Нимадир тушиб кет-
дими?», деган саволига, Тўхтасин:  
«Йўғе,  тушиб кетган бўлса,  ма-
шинадан чиқиб,  олволинг», деб 
жавоб берди. Суғурта ҳужжати 

экан.  Тўхтасин 
кўп ҳам чўзиб 
ў т и р м а д и .  
« У к а ж о н ,  
м а ш и н а н и 
жарима май-
д о н ч а с и г а 
қ ў я м и з ! » . 
Тўхтасиннинг 
« у к а ж о н и » 
ҳайрон: «Ия,  
нега энди?».  
«Суғуртанинг 
вақти ўтиб кетиб-
ди!», — замонамиз 
қаҳрамони шундай деб 
жавоб бераркан,  машина 
ойнасига қоғоз-қалам қўйиб,  
протокол ёзишга киришиб 
кетди.  Бунча чаққон?

Ёш ҳайдовчи вазият 
қалтислигини тушунди. «Ука-
жонимиз», кўринишидан,  
ялинадиганлар тоифасига 
кирмайди, лекин ҳозирги 
ҳолатда истисно қилса ар-
зийди.  «Акажон,  бирор 
йўли бордир? Акажон,  ке-
линг,  шуни ёзманг,  ёз-
май қўя қолинг! », дея ёш 
ҳайдовчи йўл нозирининг 
қўлига ёпишди. Тўхтасин 
Ҳолливуд филмлари-
ни кўп ҳам иштиёқ билан 
кўрганга ўхшайди: «Укажон, 
қўлингизни қўлимдан олинг. 
Дарҳол!  Қуролим бор!». Да-
вомига қўшиб қўймади-да: 
«Гапирмасликка ҳаққингиз 
бор,  гапирган ҳар сўзингиз 
судда ўзингизга қарши иш-
латилади». Ҳай. . . 

Ёш ҳайдовчи энди 
қўлини нозирга теккизмас-
дан илтимос қила бошла-
ганди ҳамки,  тўсатдан, ра-
ция орқали кўрсатма келиб 
қолди. Чорраҳа ўртасига 
қараб югуриб кетди 
Тўхтасин:  қайсидир «кат-
та» ишига шошиляпти экан,  
ўтказвориш керак. Тўхтасин 
жонли светофор бўлиб 
қайтгунича,  ёш ҳайдовчи 
суғурта ҳужжатларини бир 
кўриб чиқди:  суғурта муд-
дати кечагина тугаган экан 
– соат ҳали 12 ҳам бўлгани 
йўқ. 

«Тойчоқ» эгаси: «Ака-
жон,  қўйиб юборсангиз 
бўларди. Атиги бир кун 
ўтиб кетибди. Ҳали бир 
кун ўтгани ҳам йўқ.  Қўйиб 

юборсангиз,  бир кун-
да ҳал бўладиган 
иш бўлса,  шу бугун-
ни ўзида тўғрилаб 
қўяман,  акажон»,  
деди.  

Тўхтасин, «укажо-
нини» худди тушу-
ниб тургандек қиёфа 
қилиб,  ёзишда давом 
этаркан,  тушунтир-
ди: «Укажон,  Вазир-
лар Маҳкамасининг 

қарори бор,  суғурта муд-
дати бир соат ўтган бўлса 

ҳам жарима майдончасига 
қўйилиши керак. Ука, буни мен 

ўйлаб топмаганман,  тушундинг-
ми?». 

«Акажон,  узр,  билмасдан 
қонунни бузиб қўйибман,  бир мар-
та кечира қолинг!  Қандайдир чо-
раси бўлса айтинг, биздан қолиб 
кетмас?!». Тўхтасин тушунтирди:  
«Укажон, қонунни эмас, қоидани 
буздинг!». Тўхтасин йўл ҳаракати 
қоидаларидан дарс ўтиб бер-
ди: «Биринчи қоида: ҳайдовчи 
йўлга чиқиш олдидан ҳужжатлари 
жойида эканлигини текшириб 
олиши керак». Ҳа, ҳамма амал 
қиладиган қоидага,  қаранг-да,  шу 
бугун бизнинг ёш қаҳрамонимиз 
бўйсунмапти-да. . . 

Тўхтасин ёзишдан тўхтай 
демасди, протоколни деярли 
тўлдириб бўлди. Ёш ҳайдовчи 
ишни ўзи битира олмаслигини ту-
шунгач,  илтимос қилишни ҳам,  
ялинишни ҳам тўхтатди. «Ака, мен 
сизни тушунадиган одам,  деб га-
пиргандим. Бирор йўли бўлса,  ту-
шунтирсангиз, қўйиб юборсангиз 
бўларди… Мана, ҳозир машина-
ни эгасини чақираман. Ўша киши 
билан гаплашасиз!». Тўхтасин: 
«Менга деса ундан каттасини 
чақир!»,  деб қўшиб қўйди. 

Тўхтасин ва ёш ҳайдовчи 
«тойчоқ»нинг эгасини кута бошла-
ди. Тўхтасин яна бир-икки марта 
чорраҳа ўртасига,  хизматга бо-
риб келди. 

Замонамиз қаҳрамони, ора-
да бир, русийзабон ёш аёл 
ҳайдаб келаётган «Матиз»га 
«Тўхтасин!»,  деган буйруқни бер-
ди. Қурбақабашара машина све-
тофорнинг яшил чироғида ўтгани 
билан,  эгаси хавфсизлик кама-
рини тақмаган экан. 

Тўхтасин ҳам куларканми,  а? 
Қизиқ нарсалар ҳақида гаплаши-
шяпти шекилли,  аёл ҳам куляпти. 

Ана,  камарини тақиб олди. Тўхтасин 
аёл билан кулиб ҳайрлашиб, оқ йўл 
тиладими? Қойил! 

Хавфсизлик камарини 
тақмаганлар жойида фалонча жа-
рима тўлайди деб эшитгандик.  Ёки 
Озод Шарқ аёлларига нисбатан бу 
қоида истисно қилинганмикин? «Тил 
— суяксиз!»,  деган мақол бўлгувчи 
эди?  «Хуррам Султонлар» олди-
да тилга қўшилиб,  тананинг бошқа 
аъзоларида ҳам суяк йўқ бўлиб 
қолади-ёв. . . 

Ана,  ана,  келишди.  Машина-
нинг катта эгаси,  катта эганинг 
ёш ёрдамчиси Тўхтасин билан 
кўришишди.  Ёрдамчи кўришувни 
анча қуюқ қилди.  Ҳол-аҳвол сўради,  
уйдагилар ҳам эсдан чиққани йўқ. 
«Протоколни ёзиб қўйдизми?», деб 
сўради ёрдамчи. «Ҳа,  машинани 
«штрафной»га оборамиз энди», 
деди Тўхтасин. «Бошқа бирор чора-
си йўқмикин?!», деди кўринишидан 
сўзга чечан, иши пишиқ ёрдамчи. 
«Бўлса олиб ўтирармидим»,  деган-
дек қилди Тўхтасин. 

Ёрдамчи Тўхтасиннинг гапига 
ишонмади,  шекилли,  қўл теле-
фонида «чорасини биладиган 
акахонлар»дан бирига қўнғироқ 
қилди-ёв.  «Шу,  протоколни ёзиб 
қўйишибди-да. Ўзларига берайми?». 
Тўхтасин телефонни олди: «Про-
токол ёзилган. Ҳа. Хўп  бўлади!». 
«Бўлдими?!», деди ёрдамчи. 
Тўхтасин бошини тасдиқ маъноси-
да қимирлатиб қўйди: протоколнинг 
бўш қолган жойлари боракан. Кейин 
ёш ҳайдовчининг йўл гувоҳномасини 
олиб қўйиб,  унга буюрди: «Йўл бел-
гисига амал қилмаганим учун,  деб 
ёзда қўл қўй!». Иш битди! Қайсидир 
куни қанчадир жаримани тўлаб, 
гувоҳномани қайтариб олиш мумкин.  
Машина эса йўлда давом этади. 

«Тойчоқ»нинг катта эгаси ёш 
ҳайдовчини койиётган вақтда,  иши 
пишиқ ёрдамчи билан Тўхтасин худ-
ди эски қадрдонлардек гаплаша-
ётганди. Ёрдамчи: «Есингиздами, 
бир Бешёғочда ҳам кўришгандик?». 
Тўхтасин:  «Ҳа,  ҳа. Эсладим. 
Билганимда-ку…». 

Тўхтасин билмай қолибди-да,  
шунга шунча ваҳимами энди?

Ҳа-я, машинангизни суғуртасини 
янгилаб қўйинг. Эртага йўлингиздан 
Тўхтасин ёки унинг дўстлари чиқиб 
қолса,  «чора билгувчи акахонлар»ни 
овора қилиб юрманг,  деймиз-да. 

Муҳрим АЪЗАМХЎЖАЕВ

ҚОНУН ҲИМОЯЧИСИ ЛЕЙТЕНАНТ ТЎХТАСИН
ёхуд эски Тошкент кўчаларидан ҳангома

Интернетда турли 
овқат ва пишириқлар 
т а й ё р л а ш н и 
ўргатадиган сайтлар 
кўп.  Ўзбек тилида 
ҳам уланринг сони ва 
тури кўпайиб қолди.  
Ана шундай фойдали сайтлардан бири бу www.
pazanda.uz. 

Сайт содда,  лекин чиройли дизайнга эга.  Бу 
ерда салатлар,  таомлар,  пишириқлар,  десерт-
лар ҳамда сут ва нон маҳсулотларининг ранг-
бараг турларини тайёрлаш ўргатилади.  Ҳар бир 
тайёрланадиган таом ёки пишириқ суратлар билан 

босқичма-босқич ва 
равон ўзбек тилида тушунтирилади.  Расмлар си-
фатли ва профессионал даражада олинган. 

Сайт ўзининг доимий ва кўп сонли ўқувчиларига 
эга.  Қўйилган ҳар бир мақолага ўнлаб муносабат-
лар ёзилади.  Таом тайёрлаш жараёни бўйича 
туғилган саволларга сайт мутасаддилари ўз 
вақтида жавоб бериб боради.

Сайт форуми ҳам фаол.  
Унда фойдаланувчилар ўзлари 
тайёрлаган таомлар рецеп-
тини бошқалар билан баҳам 

кўришади ва турфа нафис таомлар тайёрлашнинг 
сир-синоатлари ҳақида ўзаро суҳбат қуришади. 

Ўзбекона ва хорижий ранг-баранг таомлар тай-
ёрлашни хоҳловчи ва бу борада яхши рецептлар 
қидираётган газетхонларимизга ушбу сайтни тав-
сия этамиз.

WWW.PAZANDA.UZ
Фойдали сайт

РЕКЛАМА

T: 718-354-5000          718-570-7007
Asqar    •    Leo Avia Express    •    flytotas@gmail.com

Meet You/Your guests at JFK, LGA and Newark
airports and give ride to/from other states up to
300 miles from NYC Airports.

Аэропортда кутиб олиб, NYC аэропортидан
300 мил масофагача бўлган бошқа штатларга
олиб бориб қўйиш, ёки олиб келиш.

NEW YORK AGENT OF ‘LEO  AVIA EXPRESS’

Приглашаем 
водителей c CDL и 
без для перевозки 

автомобилей по 
штатам.

Цена договорная.

Звоните по телефону: 410-
900-8987 или присылайте 

свое резюме по адресу 
tlatransportation@yahoo.com

“Ватандош” газетаси бепул реклама ва эълонлар қабул қилади. 
Мурожаaт учун телефон: 646-397-0325         E-mail: info@vatandosh.com

-ПОЛИТУБЕЖИЩЕ
(тщательная профессиональная подготовка)

-ДЕПОРТАЦИОННЫЕ СЛУШАНИЯ
-ПОМОШЬ АРЕСТ.  НА ГРАНИЦЕ И В АЭРОПОРТАХ США

-СОПРОВОЖДЕНИЕ НА ИНТЕРВЬЮ
-ПРЕДСТАВИТЕЛЬСТВО В АМЕРИКАНСКИХ 

КОНСУЛЬСТВАХ ЗА ГРАНИЦЕЙ
-ЗАПОЛНЕНИЕ НА ГРИН-КАРТ И ГРАЖДАНСТВО

-РАЗВОДЫ
-ДЕЛОВЫЕ КОНТРАКТЫ
-ВИЗЫ B-2/H1B/F-1/К-1

АДВОКАТ ВЛАДИСЛАВ СИРОТА
Член Американской Коллегии
Иммиграционных Адвокатов

(718) 265-59-00
th nd128 Brighton 11  Street,  2  Fl. Brooklyn, NY 11235

ИБРАТ

Телефонда дугонам билан гаплашар 
эканмиз, яқинда телевизор сотиб олга-
нини айтиб қолди. Телевизорни ёмон 
кўрадиган дугонамнинг бу хариди мени 
ҳайрон қолдирди. Сабабини сўрасам: 

-- Болаларни уйда олиб ўтиришни 
иложи йўқ, кўчага чиқиб кетаверади, ке-
таверади. Сал ишга уннасам бўлди, дар-
ров йўқ бўлиб қолишади. Шунга уйда уш-
лаб туради, деб сотиб олдим. 

Суҳбат тугади, аммо кўнглимда бир 
ғашлик пайдо бўлди. 

Биз киммиз?
Қаерга қараб кетаяпмиз?
Масъулиятларимиз ёдимиздами?
Ҳозирги кунда кўп ота-оналар, бо-

лаларни тинчитишнинг энг осон йўлини 
билиб олганлар. Савол билан ёни-
мизга келган фарзандимизнинг жажжи 
қўлчаларига пультни топшириб “Бор, 
телевизор кўр”, дея оқ фотиҳа бериб уни 
экран ёнига жўнатамиз. Кўпгина болалар 
экранга тикилиб куни буйи ўтиришдан 
ҳам чарчашмайди. Улар кўрадиган ка-
наллар ҳам кўп, “«Jetix», «Nickelodeon». 

Каналлар турли туман болалар 
мултфильмлари билан тўла. Ва бу 
мультфильмларнинг ҳаммаси чет элда 
суратга олинган. Бу битмас туганмас “ха-
зина” соҳиби бўлганимиздан сўнг, биз ҳам 
ўтириб бироз тин олсак бўлади. Аммо бу 
аслида шунчалар зарарсиз мульфиль-
мларми? Куни билан телевизор қаршида 
ўтирган фарзандимиз ўзига бу филь-
млардан нима олмоқда? 

Хотирлаб кўрингчи, ота боболаримиз 
фарзандларини қай тарзда овутишган? 
Тўғри, улар эртак, матал ва халқ оғзаки 
ижодидан лавҳалар айтиб беришган. Ва 
шу билан янги авлодда ўз динининг, ўз 
миллатининг тарихини сўзлаб берган. 
Фарзандлар халқининг урф одатларини 
эртак ва маталлар билан бирга ўзларига 
сингдиришган. “Қуш уясида кўрганини 
қилади” мақоли шиори остида иш тутиш-
ган. 

Замонавий мультфильмлар ҳам биз-
нинг фарзандларимиз учун худди ўша 
ота боболаримиз айтган эртак ва матал 
каби. Фақат бу эртак ёки матални бо-
бомиз ёки момомиз эмас, биз танима-
ган, дунёқараши ва динидан хабаримиз 
бўлмаган бир “амаки” кўрсатади. 

Хўш, биздаги энг қимматбаҳо дур-
ларимизни биз кимга ишониб топшириб 
қўйдик?! 

Қани, сиз ҳам экран ёнига яқинроқ 
ўтиринг-да, мана шу фарзандингиз узу-
кун кўраётган фильмлардан бирортасини 
томоша қилинг. Нафақат томоша қилинг, 
балки ўрганинг ҳам. Экран сизнинг фар-
зандингизга нимани ўргатаётганини 
ўрганинг. 

Эртак бола онгининг илк пойдевори 
– унга кўра бола атроф билан муноса-
батини қуради, дунёни таний бошлай-
ди. Яхшилик ва ёмонлик, дўстлик ва 

хоинлик, она ва аёл сиймоларини эртак 
қаҳрамонлари мисолида ўрганади. 

Замонавий мультфильмлардаги 
аёллик сиймосини таҳлил қилиб кўринг. 
Асрдан асрга ўзбек аёллари ўзларининг 
иффати, ҳаёси билан донг таратиш-
ган. Аммо фарзандингиз кўраётган бу 
фильмларда уятчанлик, камтарлик, ҳаё 
каби хусусиятлар очиқчасига масхара 
қилинaди. Аёл киши енгилтак, дағал, 
шафқатсиз қилиб кўрсатилган. Ҳатто 
оналик сиймоси ҳам масхара қилинган 
ҳолатларни кўрамиз. Ўғил болалар мана 
шу тарзда аёлнинг қандай бўлиши кера-
клиги ҳақидаги биринчи дарсни олади-
лар. Ва бир умр мана шу идеалга инти-
либ яшасалар, ҳайрон бўлманг. 

Болалар ёрқин рангларни яхши 
кўрашади. Экрандаги ижобий “яхши” 
қаҳрамонлар айнан ўша рангларга 
бўялган ва фильмнинг бошланишидан 
то охиригача бола бу қаҳрамонлардан 
кўзини узмайди. Қаҳрамоннинг ҳар 
бир ҳаракати унинг онгида яхши-
лик ва тўғрилик тимсоли дея ёдда 
қолади. Аммо бу қаҳрамонларнинг 

ҳаракатларига биз сезмайдиган тарз-
да “салбий” ҳаракатлар қўшилган. 
Улар уришишади, баъзи ҳолларда 
бошқа қаҳрамонларни дўппослайди, 
ўлдиради. Бу каби ҳолатлар болаларда 
шафқатсизлик ва бировни устидан кулиш 
сифатларини келтириб чиқаради. 

Биз сизга бир мисол келтирамиз. 
“Широқ” (Шрек) номли мултфилмни 
кўпимиз кўрганмиз. Айтингчи, широқ, ма-
лика ва қушча бирга қўшиқ айтишганда ва 

қўшиқ охирида қушча 
нобуд бўлганида 
фарзандларингиз 
йиғлаганми? Ме-
нимча, йўқ. Чун-
ки айнан шунга 
фильм ижодкорлари 
ҳаракат қилишган. Бу 
ҳодиса, яъни ўлим, 
жуда ҳам завқли 
ва кулгили ҳолатда 
кўрсатилган. Ўша но-
буд бўлган қушчанинг 
тухумларичи, улар-
ни қаҳрамонлар 
иштаҳа билан 
паққос туширмоқчи 
бўлганда, бирор-
та фарзандингиз, 

“Уларнинг ичидан қушчалар чиқиши 
мумкин эди”, дедими? Фильмдаги шиши-
рилган қурбақаю, илонлар эса зарарсиз 
шўхликлар сирасига кириб қолади. 

Нафрат, муштлашиш ва 
қотилликлардан қўйиб фильмларда 
кўрсатилаётган шаҳвоний муносабатлар-
га ўтайлик. Йўқ, сиз адашмадингиз, биз 
ҳали-ҳануз болалар мультфильмлари 
таҳлилини олиб бораяпмиз. 

Бизнинг миллий халқ эртакларимизда 
бу ҳақда бирон нарса дейилганми? Эрта-
кларимиз ҳам доим “шундай қилиб улар 
ўз муродларига етишибди”, деган ибора 
билан тугаган. Аёл рамзи, ҳар доим гўзал, 
ифорли, ҳаёли ва гўзал хушсурати билан 
ҳар доим гўзал ақл соҳиби бўлганлиги 
таъриф этилган. 

Замонавий мултфильмларда 
кўрсатилаётган қизлар, баъзи ҳолларда 
кичик қиз бўлишига қарамасдан, кат-
та аёллар каби гўзал қоматлари бор. 
Улар бу гўзал қоматдан “тўғри” равишда 

фойдаланишни биладилар. Кийимлари 
ҳам “замонавий”, худди балиқ тўридек. 
Айниқса эътибор кўпрок юзидан кўра 
қoматига қаратилган. Яъни аёлнинг юзи 
қалб оламининг кўзгуси сифатида эъти-
борга лойиқ эмас, муҳими, унинг қомати. 

Хўш, бу фильмлардаги аёл ва эркак 
ёки йигит ва қиз муносабатлари қай тарз-
да ривожланади? 

Ўзимизда ишлаб чиқарилган муль-
тфилмларда бирор жойида бўса олиш 
саҳнасини кўрмайсиз. Аммо ҳозирда 
фарзандларимиз кўраётган фильмларда 
эса қиз белидан пастга туширилган шап-
патидан хурсанд бўлишади ва йигитга 
“кўз” сузишади. Ҳайрон бўлманг, фақат 
бироз эътибор билан қарасангиз, филь-
мларда бунақа саҳналарни кўп кузатасиз. 

“Том ва Жерри” мультфильмини эс-
лаб кўринг. Бу фильмнинг бир саҳнасида 
Томнинг дугонаси қай тарзда унга кўз су-
зиб, қай тарзда гавдасини тутади. 

Экран ортида реклама қилинаётган 
бу феъл-атворларни  фарзандингиз 
ўзлаштирca, хурсанд бўласизми? 

“Ҳар бир савбазотнинг ўз вақти бор”, 
дейдилар яхшилармиз. 

Бу каби “катталар”га таалуқли мавзу-
ларнинг болалар онгига қyйиш, уларни 
ақлий ривожланишларига путур етказа-
ди. Улар бу каби мавзуларга жисмоний 
ва руҳий тарафдан ҳали тайёр эмаслар. 
Ҳозирда бу кулгили ва ҳазил бўлиб тую-
лаётган бўлса ҳам, келажакда уларнинг 
оилавий ва  жинсий ҳаётларига жиддий 
таъсир ўтказиши мумкин. 

Замонавий мультфильмларда она 
сиймоси деярли йўқ. Бўлса ҳам, бош 
қаҳрамонларнинг ишларига ҳалақит бе-
рувчи шахслар сифатида келтирилган. 
Миллий эртакларимизда эса она бу – 
раҳмдил, ёрдамга ҳозир бўлган шахслар 
сифатида келтирилган. Мусулмонмиз, 
жаннат оналар оёғи остида эканлигини 
ёшлигимиздан ўргатишган. Биз ўша она-
ларга ўхшагимиз келади, yлғайгач, улар 
каби бўлишни орзу қиламиз. Аммо замо-
навий оналар сиймоси ҳақида ундай дея 
олмаймиз. 

Биз киммиз, қаерга кетмоқдамиз ва 
бизни қандай келажак кутмоқда?

Мадина ЗАРИФ

KHAYMANS

Узбекистан
3 ул. Мукимий,
Яккасарайский р-н,
Ташкент.
Teл: +99871 2806224 
Moб: +99897 1113326

USA
3075 Brighton 14 street, 
Apt.44b Brooklyn,
New York. 11235-5561 
Tel:  +13477223850 
            +14077220408

E-mail: info@khaymans.com
Web: www.khaymans.com

Доставка товаров в Узбекистан
Надежность, Оперативность и высокое Качество обслуживания

